
1. HYRIE

Hulumtimi Orteku né Arsimin e Larté: Studimet e Doktoratés né Shkencat Sociale dhe
Humanistike né Universitetin e Prishtinés éshté duke u realizuar bashkarisht nga Instituti
Kosovar pér Zhvillim dhe Hulumtim té Politikave — KIPRED dhe Qendra pér Kurajo Politike — CPC,
dhe pérkrahet nga projekti Pérhapja e Shogérisé Demokratike i financuar nga Zyra Zvicerane
pér Bashképunim né Kosové (SCO-K) dhe DANIDA, Bashképunimi pér Zhvillim Ndérkombétar, i
Ministrisé sé Punéve té Jashtme té Danimarkés, menaxhuar nga Fondacioni Kosovar pér Shogéri
Civile (KCSF). Pérndryshe, ky projekt ka pér géllim hulumtimin e studimeve doktorale né katér
fakultete té Universitetit té Prishtinés “Hasan Prishtina” ku studiohen shkencat sociale dhe
humanistike: né Fakultetin Ekonomik, Fakultetin Juridik, Fakultetin e Edukimit dhe Fakultetin

Filozofik.

Sic éshté pérmendur edhe né Punimin Diskutues té Paré, Studimet Doktorale né Fakultetin
Ekonomik dhe até Juridik té Universitetit té Prishtinés (néntor 2017), hulumtimi éshté duke u
zhvilluar né tre faza. Né fazén e paré analizohen studimet doktorale né Fakultetin Ekonomik
dhe né até Juridik. Tash, né fazén e dyté, analizohen studimet doktorale né Fakultetin e
Edukimit dhe né até Filozofik. PEérndryshe, ky Punim Diskutues éshté njéri nga produket finale té
fazés sé dyté ku ofrohen gjetjet paraprake. Njésoj si edhe né fazén e parég, dy produket tjera té
késaj faze té dyté jané Tryeza Diskutuese, ku kéto gjetje dhe analiza paraprake do té
prezantohen para paléve me relevancé pér temén, si dhe prezantimi dhe pérhapja e tyre né
opinionin publik. Ndérkag, né fazén e treté do té realizohet pérmbledhja e gjetjeve dhe
analizave paraprake, si dhe e pérfundimeve té dy tryezave diskutuese duke mundésuar ofrimin
e rezultateve té hulumtimit si dhe rekomandimet pérkatése pér avancimin dhe ngritjen e
cilésisé sé studimeve doktorale né Universitetin e Prishtinés. Né kété ményré, né fazén e treté
do té ofrohet njé analizé pérmbledhése e té gjitha gjetjeve paraprake nga dy fazat e para qé do

ta keté trajtén e njé punimi té politikave me rekomandimet pérkatése.

Pérndryshe, ky Punim Diskutues pérbéhet nga gjithsej pesé pjesé, ku kjo Hyrje éshté e para prej

tyre. Né pjesén e dyté ofrohet njé pérshkrim i shkurtér dhe njé analizé paraprake e



dokumenteve legale-normative gé e rregullojné zhvillimin e studimeve té doktoratés né
Universitetin e Prishtinés. Meqgé aspektet legale-normative jané té vlefshme njéjté pér té gjitha
fakultetet dhe programet doktorale, atéhere kjo pjesé ngel e njéjté si né Punimin Diskutues té
Paré. | vetmi dallim éshté gé kétu éshté pérfshiré edhe Rregullorja pér Procedurat Pérzgjedhése
Lidhur me Emérimin, Riemérimin dhe Avancimin e Personelit Akademik né Universitetin e
Prishtinés “Hasan Prishtina,” miratuar mé 2 mars 2018 nga Senati i UP-sé. Né pjesén e treté
analizohet procesi i akreditimit té programeve doktorale té Fakultetit té Edukimit dhe té
Fakultetit Filozofik. Fillimisht analizohen hollésité rreth akreditimit pér ¢donjérin fakultet dhe
pér programet vecmas. Kétu theksohen anét e forta dhe té dobéta té cdonjérit program
vegmas, ashtu si¢ ato jané dhéné nga grupet e ekspertéve ndérkombétaré qé e kané béré
vlerésimin e tyre pér akreditim. Pérgendrimi éshté para sé gjithash né rekomandimet qé i kané
dhéné kéto grupe ekspertésh. Mé pas shqyrtohen disa aspekte akredituese té studimeve
doktorale né UP, ku pérgéndrimi éshté né njé vlerésim té pérgjithshém té procesit akreditues té
programeve doktorale, si dhe né pérshkrimet dhe analizén e piképamjeve qé respondentét i
kané dhéné lidhur me idené pér akreditimin e profesoréve pér mésimdhénie dhe mentorim né
studimet doktorale. Né pjesén e katért trajtohen disa aspekte té réndésishme té administrimit,
cilésisé dhe resurseve hulumtuese pér studimet e doktoratés. Kjo pjesé né masén mé té madhe
mbéshtetet né pérgjigjet e ofruara nga respondentét gjaté realizimit té intervistave. Kétu theksi
bie né administrimin e studimeve doktorale dhe né ¢éshtjen e resurseve pér kéto studime, pér
té vazhduar mé pas me kriteret e pranimit né studimet doktorale, si dhe me aspektet e cilésisé
sé tyre. Pas késaj shqyrtohen edhe aspektet e studimeve doktorale té ndérlidhura me
hulumtimin, duke u pérgendruar né ¢éshtjet e publikimeve ndérkombétare, ato té bibliotekave,
té literaturés, té instituteve, dhe té botimit té revistave shkencore. Pjesa e pesté i jep

konkluzionet paraprake dhe temat pér diskutim.

Né fund po i pérmendim pjesémarrésit né intervistat e zhvilluara. Nga Fakulteti i Edukimit kéta
jané: Profesor Dr. Blerim Sagqipi, Profesor Dr. Demé Hoti, Profesoreshé Dr. Eda Vula,
Profesoreshé Dr. Majlinda Gjelaj, si dhe studentét doktoralé Mr. Ismet Potera, Mr. Rajmonda

Kurshumlia dhe Mr. Shqgipe Gashi. Ndérkaq, nga Fakulteti Filozofik kéta jané: Profesor Dr. Agim



Hyseni, Profesor Dr. Arben Hajdari, Profesor Dr. Bujar Dugolli, Dekan i Fakultetit, Profesor Dr.
Muhamet Mala, Asistentja Dr. Linda Gusia, Asistente, si dhe studenti doktoral Mr. Albert Mecini
(Sociologji) sé bashku me dy studenté/e té tjeré/a doktoralé gé jané pajtuar qé mendimet e
tyre té shfrytézohen pér kété hulumtim, por duke ngelur anonim. Né punim kétyre dy
studentéve doktoral, e qé jané nga drejtime té ndryshme, do t'i referohemi si Doktoranti/ja 1

dhe Doktoranti/ja 2.

KIPRED-i dhe CPC-ja ju shprehin falénderime té gjithéve pér kontributin e dhéné pér kété

hulumtim.



2 ASPEKTET LEGALE TE ADMINISTRIMIT TE STUDIMEVE DOKTORALE NE UP!

Studimet doktorale né UP rregullohen dhe administrohen né bazé té ligjeve dhe dokumenteve
legale vijuese: Ligji pér Arsimin e Larté né Republikén e Kosovés, Ligji pér Veprimtari Kérkimore-
Shkencore, Statuti i Universitetit té Prishtinés “Hasan Prishtina” dhe Rregullorja pér Studimet e

Doktoratés e Universitetit té Prishtinés “Hasan Prishtina”.?

Organet kryesore pér marrjen e vendimeve relevante pér zhvillimin e studimeve té doktoratés
né UP jané Késhilli Qendror i Studimeve té Doktoratés, si Késhill i pérhershém i Senatit té UP-sé,
Késhilli i Studimeve té Doktoratés i Njésisé Akademike — Fakultetit, si Késhill i pérhershém i
Késhillit té Fakultetit, pastaj Késhilli i Fakultetit, si dhe Senati i UP-sé, si njé organ pér miratimin

pérfundimtar té vendimeve té propozuara nga organet e sipérpérmendura.

Késhilli Qendror i Studimeve té Doktoratés pérbéhet nga 14 anétaré: Rektori, Prorektori pér
kérkime shkencore, Prorektori pér mésim, njé pérfagésues i Akademisé sé Shkencave dhe té
Arteve té Kosovés, dhe dhjeté profesoré té rregullt ose té asocuar nga kéta [émenj: [émi i
shkencave shoqérore, 1émi i shkencave humanistike, Iémi i shkencave teknike, 1émi i arteve,
[émi i shkencave matematike-natyrore, I€mi i mjekésisé, 1émi i shkencave té bujgésisé dhe
veterinés, |émi i shkencave juridike, |1émi i shkencave ekonomike dhe |émi i edukimit fizik dhe
sportit. Po ashtu, anétar i kétij Késhilli éshté edhe Drejtori i Zyrés pér Zhvillim Akademik, por ky

éshté anétar pa té drejté vote.3

1 Sic u tha né Hyrje, ky kapitull éshté marré né térési dhe éshté identik me kapitullin pérkatés né Punimin Diskutues
té Paré té néntorit 2017. Dy ndryshimet e vetme jané shtimi i késaj fusnote, dhe shtimi i seksionit té fundit né
kapitullin e kétushém, 2.4 Emérimi, riemérimi dhe avancimi i personelit akademik né UP, qé éshté béré si pasojé e
miratimit né ndérkohé (02.03.2018) té Rregullores pér procedurat pérzgjedhése lidhur me emérimin, riemérimin
dhe avancimin e personelit akademik né UP.

2 Ligji pér Arsimin e Larté né Republikén e Kosovés, 04/L-037, 29 gusht 2011,
http://kuvendikosoves.org/common/docs/ligiet/Ligji%20per%20arsimin%20e%20larte.pdf. ; Ligji pér Veprimtari
Kérkimore-Shkencore, 04/L-135, 28 mars 2013,
http://kuvendikosoves.org/common/docs/ligiet/Ligji%20per%20veprimtari%20kerkimore%20shkencorel.pdf.
Statuti i Universitetit té Prishtinés “Hasan Prishtina”; dhe,Rregullore pér Studimet e Doktoratés e Universitetit té
Prishtinés “Hasan Prishtina” 2.9.2016. Dy dokumentet e fundit jané né dispozicion né: http://www.uni-pr.edu/.

3 Rregullore pér Studimet e Doktoratés, Neni 2.2.

Studimet e doktoratés i udhéheq Késhilli i Studimeve té Doktoratés né njésiné pérkatése
akademike — fakultet,* dhe ky pérbéhet nga 5 ose 7 anétaré nga radhét e profesoréve nga

cdonjéri departament i njésisé akademike.>

Po ashtu, ¢do njési akademike — fakultet, ka Késhillin e Fakultetit, anétarét e té cilit jané dekani i
fakultetit, prodekani/prodekanét, sekretari i fakultetit, deri né tridhjeté anétaré té zgjedhur nga
radhét e profesoréve té fakultetit, deri né 8 anétaré té zgjedhur nga radhét e asistentéve té
fakultetit, njé anétar i zgjedhur nga personeli joakademik i fakultetit, dhe dy pérfagésues té

studentéve, té zgjedhur nga késhilli i studentéve té fakultetit.®

Dhe, né fund, Senati i Universitetit éshté organi mé i larté akademik i Universitetit,” qé ka kété
pérbérje: rektori, prorektorét, dekanét e té gjitha njésive akademike — fakulteteve, nga njé
anétar nga stafi akademik i cdonjérés njési akademike, shtaté anétaré nga parlamenti i
studentéve, dhe dy anétaré nga stafi joakademik. Sekretari i Universitetit éshté anétar i

pérhershém i Senatit pa té drejté vote.

2.1 Regjistrimi né studimet e doktoraturés

Sipas Rregullores pér Studimet e Doktoratés, regjistrimi né kéto studime béhet me konkurs
publik gé shpallet té paktén njé muaj para fillimit té vitit akademik, dhe té drejté konkurrimi
kané personat gé kané magjistraturé shkencore, titullin master shkencor, té diplomuarit qé
kané té paktén 300 ECTS kredite, kandidatét me noté mesatare jo mé té ulét se 8.00 né
cdonjérin nivel té studimeve paraprake, dhe kandidatét qé kané déshminé pér njohjen e njé

gjuhe botérore (anglisht, gjermanisht, frengjisht, ose gjuhé tjetér botérore).®

Kriteret pér regjistrim pérfshijné suksesin né studimet paraprake, interesimin pér kérkime

shkencore, punimet e botuara dhe rekomandimet e dy profesoréve nga |émi pérkatés. Kriteret

4 Ibid., Neni 3 (3).

5 Ibid., Neni 2.1.

6 Statuti i Universitetit té Prishtinés “Hasan Prishtina”, Neni 73.

7 Ibid., Neni 42.

8 Rregullore pér Studimet e Doktoratés, Neni 7 (2). Ashtu si¢ éshté parashtruar kétu, kriteri i déshmisé sé njohjes sé
njé gjuhe té huaj botérore, mundéson té drejtén e konkurrimit pér regjistrim né studimet e doktoratés, dhe nuk
éshté kusht pér regjistrim né to.



pér pércaktimin e pérparésisé né radhitjen pérzgjedhése jané nota mesatare, aktiviteti
kérkimor-shkencor dhe njohja e gjuhés angleze ose e ndonjé gjuhe tjetér botérore. Nota
mesatare né studimet themelore dhe ato master vlerésohet me vleré maksimale prej 40 pikésh
(nota mesatare 8-8.50, 5 piké; 8.51-9.00, 10 piké; 9.01-9.50, 15 piké, dhe 9.51-10.00, 20 piké.
Né kuadér té késaj, magjistratura shkencore ose specializimi vlerésohen me 5 piké).® Aktiviteti
kérkimor-shkencor vlerésohet deri né 35 piké, ku vlerésohen artikujt e botuar né pesé vitet e
fundit té indeksuar né Current Contents, artikujt e botuar né pesé vitet e fundit né revista té
tjera ndérkombétare té indeksuara, artikujt e botuar né pesé vitet e fundit né revista
akademike vendése (UP, ASHAK, Instituti Albanologjik dhe ai i Historisé), librat universitaré té
botuar né pesé vitet e fundit, prezantimet gojore té punimit né pesé vitet e fundit né tubime
shkencore ndérkombétare té indeksuara, dhe prezantimet gojore né tubimet shkencore
vendése.!? Dhe, sé fundi, njohuria e gjuhés angleze ose e njé gjuhe té huaj botérore vlerésohet

deri né 20 piké.1!

Po ashtu, numrin e studentéve pér regjistrim e propozon njésia akademike — fakulteti, e

shqyrton Késhilli Qendror i Studimeve té Doktoratés, dhe e miraton Senati.'?

2.2 Kohézgjatja dhe fazat e studimeve té doktoratés

Kohézgjatja e studimeve té doktoratés né UP éshté gjashté semestra, dhe gjaté tyre studentét i
fitojné: 30 ECTS né semestrin e paré, pér dhénien e provimeve nga |éndét e kétij semestri; 30
ECTS né semestrin e dyté, pér punimet seminarike né Iéndét e kétij semestri; 30 ECTS pér
vlerésimin pozitiv dhe miratimin e projekt-propozimit té doktoratés; 90 ECTS né tre semestrat e
fundit, dhe até, pér té paktén njé publikim shkencor té rezultateve té doktoratés né njé revisté
té indeksuar (20 ECTS), té paktén dy prezantimeve né tubimet shkencore, ku njéra duhet té jeté

ndérkombétare (10 ECTS), dhe mbrojtjes publike té doktoratés (60 ECTS).13

% Ibid., Neni 7 (4) 1. dhe 2.

10 /pid., Neni 7 (4) 3.

1 1bid., Neni 7 (4) 4.

12 Ipid., Neni 7 (2). Vérejtje: Me gjasé pér shkak té ndonjé gabimi teknik, pika (2) e Nenit 7 né kété Rregullore
pérséritet dy heré, dhe até me pérmbajtje té ndryshme. Kétu éshté fjala pér pikén e dyté (2) té Nenit 7.

13 Ibid., Neni 8.



2.3 Procedurat e paragitjes, vlerésimit dhe pranimit té projektit té doktoratés, dhe té

vlerésimit e mbrojtjes sé punimit té doktoratés

Propozimin e mentorit dhe té temés doktoranti e bén gjaté vitit té paré, me ¢’rast paraget
titullin e temés dhe mentorin e propozuar duke arsyetuar temén e propozuar dhe pritjet e
kontributit shkencor té hulumtimit, si dhe vlerésimin e shpenzimeve té hulumtimit. Pas késaj,
Késhilli i fakultetit, me propozim té Késhillit pér Studimet e Doktoratés, né afat prej njé muaji e
eméron komisionin tre- ose pesé-anétarésh pér vlerésimin e temés, dhe eventualisht miraton
propozimin pér mentorin. Ky Komision, né afat prej njé muaji e jep vlerésimin pér kontributin
shkencor té temés sé propozuar. Propozimin e kétij Komisioni, Késhilli i studimeve té
doktoratés té fakultetit duhet ta shqyrtojé né semestrin e treté, dhe 30 dité pas dorézimit té
raportit té Komisionit projekt-propozimi mbrohet para Késhillit té studimeve té doktoratés té
fakultetit. Né fund, Késhilli i Fakultetit, me propozim té Késhillit té Studimeve té Doktoratés,

temén dhe mentorin ia propozon Senatit té Universitetit pér miratim.4

Ndérkaq, punimin e doktoratés, né formé té shkruar né letér dhe né até elektronike, kandidati e
dorézon zyrtarisht né fakultet ose né Universitet. Me propozim té Késhillit té Studimeve té
Doktoratés, Késhilli i Fakultetit e eméron Komisionin tre- ose pesé-anétarésh pér vlerésimin e
punimit té doktoratés. Njéherésh me emérimin e kétij Komisioni, Universiteti e shpall né ueb-
fagen e vet titullin dhe rezymené e punimit né shgip dhe anglisht. Komisioni vlerésues éshté i
obliguar gé brenda njé muaji ta pérpilojé raportin e shkruar pér vlerésimin e punimit té
doktoratés, dhe ky vlerésim mund té jeté pranim i punimit té doktoratés, kérkesé pér
plotésimin e tij, dhe refuzim i tij, g€ e pérmban arsyetimin e vendimit. Né fund, né seancén e
ardhshme, Késhilli i Fakultetit, me propozimin e Komisionit, i propozon Senatit emérimin e

Komisionit pér mbrojtjen publike té punimit té doktoratés.*>

Mbrojtja e punimit té doktoratés mund té béhet pasi Késhilli i Fakultetit ta keté miratuar
vlerésimin pozitiv té Komisionit vlerésues, i cili duhet té ratifikohet nga Senati brenda afatit prej
dy muajsh nga data e dorézimit né Komisionin Qendror té Studimeve té Doktoratés. Nga dita e

ratifikimit né Senat, doktoranti né marréveshje me dekanin dhe me Komisionin pér mbrojtje té

14 Ibid., Neni 15.
15 Ibid., Neni 16.

doktoratés, duhet né afat prej njé muaji nga data e ratifikimit né Senat ta bé&jé mbrojtjen
publike té punimit té doktoratés.'® Pas mbrojtjes sé punimit té doktoratés, ky botohet né fagen
e Internetit té Universitetit, mé sé largu njé muaj pas mbrojtjes.!” Doktoranti e fiton té drejtén e
doktorit gé nga dita e mbrojtjes sé suksesshme té punimit té doktoratés, ndérkaq, té drejtat e

plota té gradés akademike me rastin e promovimit.!8

2.4 Emérimi, riemérimi dhe avancimi i personelit akademik né UP

Gjaté periudhés kohore nga mbajtja e Tryezés sé Paré Diskutuese e deri né botimin e kétij
Punimi Diskutues, Senati i UP-sé e ka miratuar Rregulloren pér emérimin, riemérimin dhe
avancimin e personelit akademik né UP,* e cila, mes tjerash, i pércakton kriteret lidhur me
njohjen e botimeve né revistat shkencore ndérkombétare e qé mund té pérdoren pér
pérzgjedhjen e stafit akademik. Késhtu, njéri ndér kriteret pér pérzgjedhjen né titullin e
Profesorit té Rregullt éshté qé ai/ajo t'i keté té paktén 5 publikime né revistat ndérkombétare,?°
pér titullin e Profesorit té Asocuar éshté qé ai/ajo t’i keté té paktén 3 publikime né revistat
ndérkombétare,?! dhe pér titullin e Profesorit Asistent éshté qé ai/ajo ta keté té paktén 1

publikim né revistat ndérkombétare.??

18 Ibjd., Neni 17.

17 Ibid., Neni 19.

18 1pid., Neni 20.

19 “Rregullore pér Procedurat Pérzgjedhése Lidhur me Emérimin, Riemérimin dhe Avancimin e Personelit Akademik
né Universitetin e Prishtinés “Hasan Prishtina”” miratuar mé 2 mars 2018 nga Senati i Universitetit té Prishtinés.

20 |pid, Neni 4, Paragrafi 1.2.1.

21 Ipid., Neni 5, Paragrafi 1.2.

22 |pid., Neni 6, Paragrafi 1.2.

3. AKREDITIMI

Né kété kapitull do té paragiten té dhénat mé té réndésishme lidhur me procesin e akreditimit
té programeve té doktoratés né Fakultetin e Edukimit dhe né Fakultetin Filozofik. Po ashtu do
té shqyrtohen edhe disa ide lidhur me akreditimin gé u dhané gjaté intervistave té zhvilluara

me mésimdhénésit dhe studentét doktoralé té kétyre dy fakulteteve.

3.1 Akreditimi i Programit Doktoral né Fakultetin e Edukimit

Programi doktoral Edukim, PhD (180 ECTS), i Fakultetit té Edukimit éshté akredituar me
Vendimin e Késhillit Shtetéror té Cilésisé té Agjencisé sé Kosovés pér Akreditim (26 gusht 2015).
Me kété Vendim, Fakulteti i Edukimit éshté obliguar po ashtu gé ta hartojé Planin e Pérmirésuar
né bazé té rekomandimeve té dhéna nga Ekipi i Ekspertéve, i cili éshté dashur té dorézohet né
Agjenciné e Kosovés pér Akreditim (AKA) deri mé 30 tetor 2015 — obligim ky qé éshté

pérmbushur.?

Pérndryshe, akreditimi éshté béré, ndér té tjera, duke u bazuar edhe né Raportin e Vlerésimit?*
gé grupi i ekspertéve ndérkombétaré e kishte pérpiluar pas vizités sé realizuar mé 2 korrik 2015
né Fakultetin e Edukimit. Ky Program Doktoral éshté pérgatitur né kuadrin e programit TEMPUS
té Komisionit Evropian, duke u mbéshtetur né programin doktoral té Fakultetit té Edukimit té
Universitetit té Ljubljanés dhe né bashképunim me personelin e tij. Programi né fjalé ¢cmohet
mjaft larté nga grupi i ekspertéve vlerésues. Aspektet gé ¢gmohen mé shumé kané té béjné me
menaxhimin e programit dhe té studentéve, personelin, hulumtimin dhe bashképunimin
ndérkombétar, financat dhe infrastrukturén, si dhe me menaxhimin e cilésisé.?> Pé&r mé shumé,
vlerésime té larta jipen edhe pér faktin gé ligjérimi ofrohet né gjuhén angleze, programi

zhvillohet né bashképunim ndérkombétar me fakultetet pérkatése té Universitetit té Ljubljanés

23 Agjencioni i Kosovés pér Akreditim, Vendim nga Mbledhja 36 e Agjencionit mbajtur mé 26.08.2015.
24 Evaluation Report, Accreditation of Doctoral Degree (PhD) Programme in Educational Sciences, July 2015.
% |bid.

dhe té atij té Tiranés, kriteret e pranimit jané konform praktikave mé té mira ndérkombétare si

dhe i téré programi éshté i orientuar kah hulumtimi dhe publikimet ndérkombétare.?®

Megjithaté, krahas kétij vlerésimi mjaft té larté té programit doktoral, Raporti e jep edhe njé
mori vérejtjesh, e qé kané té béjné, jo aq shumé me strukturén e programit té pérgatitur, sa me
mundésité pér jetésimin e tij né kontekstin ekzistues né Fakultetin e Edukimit dhe né UP. Me
fjalé té tjera, Raporti i Vlerésimit jep vlerésim mjaft té larté pér programin, por shpreh edhe
mjaft rezerva lidhur me até se sa ky program mund té jetésohet né rrethanat e dhéna dhe me
resurset ekzistuese. Pér kété arsye, Raporti e jep edhe njé mori rekomandimesh me géllim té
tejkalimit té véshtirésive me té cilat Fakulteti i Edukimit mund té pérballet gjaté jetésimit té tij.

Disa nga rekomandimet kryesore gé i béhen Fakultetit té Edukimit lidhur me kété program jané:

1) Formulimi i temave hulumtuese duke u bazuar né kapacitetet hulumtuese né fakultet dhe
informimi i aplikantéve pérkatés pér studimet doktorale lidhur me kéto tema; 2) Shfrytézimi i
mundésive pér e-mésim, dhe krijimi i mundésive té mira pér video-konferenca, me qéllim té
pérkrahjes sé bashképunimit midis tre universiteteve té pérfshira (Prishtina, Ljubljana, Tirana);
3) Analizimi i ngarkesés sé punés sé mentoréve, dhe, duke u bazuar né kété, planifikimi i
vendeve pér studim (megé duket gé 15 studentét e planifikuar pér njé vit nuk mund té
mbikéqyren nga stafi i tashém akademik); 4) Organizimi, né partneritet me Universitetin e
Ljubljanés, i kurseve té detyrueshme aftésuese pér mentorét, me géllim té zhvillimit té aftésive
té tyre mentoruese; 5) Organizimi i njé konference hulumtuese vjetore pér pjesémarrésit e
studimeve doktorale (kandidatét dhe mentorét), ku ata do té€ mund t’i shkémbejné pérvojat e
tyre né studimet doktorale; 6) Elaborimi i njé punimi té konceptit pér diskutim, ashtu qé té
punohet njé plan hulumtues dhe té pércaktohen prioritetet hulumtuese té fakultetit, e té cilat
do té jené temat hulumtuese pér grupet hulumtuese dhe pér studentét doktoralé; 7) Themelimi
i Institutit pér Hulumtim dhe Zhvillim né Edukim, qé do ta promovonte strategjiné hulumtuese
té Fakultetit té Edukimit, dhe qé do té shndérrohej né njé platformé pér marrédhéniet
ndérkombétare dhe pér bashképunimin ndérkombétar né hulumtim; 8) Hetimi i mundésive
kombétare dhe ndérkombétare pér grante hulumtuese dhe pér grante pér bashképunimin

hulumtues, dhe aplikimin pér to sa heré gé té jeté e mundur (pér té gené mé té efektshém né

% |bid.

fitimin e kétyre granteve, rekomandohet gé disa nga anétarét e personelit té pérgendrohen
vetém né kété géllim); 9) Krijimi i sistemit té granteve pér studentét doktoralé, qé atyre do t'u
ofrojé mundési pér mobilitet afatshkurtér, pérfshiré kétu edhe pjesémarrjen né konferencat
ndérkombétare; 10) Investimi i resurseve té mjaftueshme ekonomike, ashtu gé kandidatéve,
mentoréve dhe mésimdhénésve té programit t'u ofrohen resurset e domosdoshme pér
jetésimin e projekteve té propozuara hulumtuese (kétu nénkuptohen gasja né biblioteka, né
bibliotekat virtuale, né resurset hulumtuese — softuerét statistikoré dhe softuerét pér
hulumtimin kualitativ — si dhe gasja né rezultatet hulumtuese té hulumtuesve té tjeré — né
revistat dhe né databazat ndérkombétare); 11) Formimi i Shérbimit pér Studimet Doktorale, qé
pérmendet edhe né rregullativén e Universitetit, dhe; 12) Pérpilimi i njé plani té veprimit pér
jetésimin e programit doktoral, e i cili do t'i pérmbushte géllimet dhe rezultatet e pritura, dhe,

po ashtu, edhe mbikéqyrjen e vlerésimit té kétij plani né ¢do vit akademik.?’

3.2 Akreditimi i programeve doktorale né Fakultetin Filozofik

Né Fakultetin Filozofik jané akredituar dhe jané duke u zhvilluar dy programe doktorale,
Programi Doktoral né Departamentin e Historisé, dhe Programi Doktoral né Departamentin e

Sociologjisé.

Programit doktoral Histori, PhD (180 ECTS), té Fakultetit Filozofik i éshté zgjatur periudha e
akreditimit pér njé vit, prej 1 tetorit 2015 deri mé 30 shtator 2016, me Vendimin e Késhillit
Shtetéror té Cilésisé té Agjencisé sé Kosovés pér Akreditim.?® Mé pas, ky program éshté
riakredituar pér periudhén pesévjecare, prej 1 tetorit 2016 deri mé 30 shtator 2021, me

Vendimin e Késhillit Shtetéror té Cilésisé sé Agjencisé sé Kosovés pér Akreditim.?®

27 |bid. Pérndryshe, kéto rekomandime jipen né faget: 4-5, 5-6, 7, 8, dhe 9.
28 Agjencioni i Kosovés pér Akreditim, Vendim nga Mbledhja 33 e Agjencionit mbajtur mé 07.07.2015.
2% Agjencioni i Kosovés pér Akreditim, Vendim nga Mbledhja 36 e Agjencionit mbajtur mé 26.08.2015.

Ndérkaq, Programi doktoral Sociologji, PhD (180 ECTS), i Fakultetit Filozofik éshté akredituar pér
periudhén trevjecare, prej 1 tetorit 2014, deri mé 30 shtator 2017, me Vendimin e Késhillit

Shtetéror té Cilésisé sé Agjencisé sé Kosovés pér Akreditim (4 korrik 2014).3°

3.2.1 Akreditimi i Programit Doktoral né Departamentin e Historisé

Akreditimi i programit doktoral né Histori u bé duke u mbéshtetur né Raportin e Vlerésimit qé
grupi i ekspertéve ndérkombétaré e dorézoi mé 14 korrik 2015, pas vizités gé né Fakultetin
Filozofik e zhvilloi mé 25-26 gershor 2015.3! Né Raport pérmendet gé ndarja e ECTS-ve né
programin doktoral éshté né pérputhje me praktikat ndérkombétare.?? Mirépo, edhepse ky
Raport nuk e vé né dyshim arsyeshmériné dhe domosdoshmériné e kétij programi, ky po ashtu
e thekson gé éshté véshtiré té gjykohet ky program, sé pari meqé kishte filluar té
implementohet tre vite mé paré, dhe, pastaj, meqé nuk ka ende studenté té suksesshém gé e
kané pérfunduar kété studim. Edhe pse né Raport thuhet gé teorikisht do té duhej té kishte té
tillé, meqgé programi éshté trevjecar, ekspertét shtojné gé éshté e kuptueshme gé asnjé student
nuk ka gené né gjendje ta pérfundojé programin, megé dy vitet e fundit mund té mos kené
gené té mjaftueshme gé ndonjéri nga studentét t'i pérfundojé studimet. Kjo éshté edhe arsyeja
pse grupi i ekspertéve bén rekomandimin gé né akreditimet e ardhshme ekspertéve té jashtém
duhet t'u jipet mundésia pér té biseduar me studentét aktualé apo té kaluar, dhe g€, po ashtu,

duhet t'u jipen edhe disa nga disertacionet e pérfunduara.33

Lidhur me bashképunimin ndérkombétar, thuhet qé Departamenti i Historisé nuk ka vendosur
kontakte hulumtuese apo mésimore ndérkombétare, pos ndérveprimeve té herépashershme
rastésore me kolegét dhe institucionet né Shgipéri dhe Maqgedoni. Rekomandohet qé
bashképunimi té institucionalizohet, dhe gé personeli mé me pérvojé mund t'i shfrytézojé
aftésité e veta gjuhésore pér ta intensifikuar bashképunimin me kolegét nga Kroacia, Sllovenia

dhe Mali i Zi, ashtu gé Departamenti té pérgatitet mé miré pér aplikimet perspektive pér

30 Agjencioni i Kosovés pér Akreditim, Vendim nga Mbledhja 31 e Agjencionit mbajtur mé 01.07.2014.

31 Evaluation Report, Faculty of Philosophy, University of Prishtina, Site Visit 25-26 June 2015, 14 July 2015. fq. 31-
36. Po ashtu, kjo pjesé thirret edhe né ibid., fq. 21-3, 24-5, 26-7, 28-9.

32 Ibid., fq. 32.

3 Ibid., fq. 31.

projektet evropiane gé rregullisht kérkojné bashképunim té vendeve té ndryshme, dhe té

shumtén anétarésiné né BE té ndonjérit nga vendet institucionet e té cilit jané té pérfshira.3*

Njé nga ¢éshtjet gé shtrohen né kété Raport éshté ajo e aftésive gjuhésore té personelit dhe té
studentéve, gé duhet té pérkrahen me njé strategji té paramenduar, si pjesé e strategjisé sé
térésishme té Departamentit dhe Fakultetit. Kjo do ta ndihmonte gasjen né literaturén dhe
burimet hulumtuese né gjuhét e huaja, si dhe né konferencat dhe bashképunimin mé té afért

hulumtues dhe mésimdhénés ndérkombétar.3®

Po ashtu, Raporti thekson gé ndarja e ECTS-ve né programin doktoral éshté né pérputhje me

praktikat ndérkombétare, gjé qé éshté pér t'u pérshéndetur.3®

Né fund, rekomandimi pérfundimtar thoté qé Programi Doktoral né Histori, ashtu si¢ éshté
diskutuar gjaté takimeve dhe hetimit té dokumenteve, ende e arsyeton njé vlerésim pozitiv.
Rekomandimet e dhéna nga ekipi i ekspertéve té jashtém duhet té shfrytézohen pér
pérmirésimin e programit. Programi doktoral né Histori rekomandohet pér vazhdim té

miratimit pér tre vite.3’

3.2.2 Akreditimi i Programit Doktoral né Departamentin e Sociologjisé

Programi doktoral né Sociologji, Transformimet shoqérore, integrimet dhe vlerat, éshté
akredituar duke u bazuar né Raportin final té 24 qershorit 2014 té grupit té ekspertéve té

jashtém.38

34 Ibid., fq. 26.

35 |bid. Lidhur me kété duhet theksuar qé& me analizimin e kurrikulave té dhéna né ueb-fagen e Departamentit té
Historisé, vérehet gé Gjuha Angleze nuk figuron si IEndé né asnjérén nga kurrikulat e té tri niveleve studimore né
kété departament. Kjo mungesé e Gjuhés Angleze si |éndgé, né té njéjtén kohé kur me Rregulloren e Studimeve té
Doktoratés né UP nga studentét doktoralé kérkohet botimi i punimeve né revistat e indeksuara ndérkombétare, e
véshtiréson jashtézakonisht shumé pérmbushjen e kritereve té kérkuara nga studentét, dhe e vé né piképyetje
pérkushtimin e departamentit pér studime cilésore, dhe sidomos né nivelin doktoral.

36 |bid., fq. 32.

37 Ibid., fq. 32-3.

38 Vizita e AKA né Universitet, 25-26 maj 2014, Procedura e ri-akreditimit té Fakultetit Filozofik, fq. 8-12, 24 gershor
2014.

Né fillim, né Raport lavdérohet pérgendrimi né transformimet shogérore, dhe, posacgérisht, né
dimensionet kulturore té transformimeve, gé do té thoté né vlera dhe identitet. Sa i pérket
kritereve té pranimit, lavdérohet ai i kérkesés pér njohuri té certifikuar té gjuhés sé huaj, pér
shembull TOEFL-i. Megjithatg, lidhur me kété shprehen rezerva pér mundésiné e pranimit né
studimet doktorale vetém me premtimin e nénshtrimit té mévonshém né testin TOEFL. Pér
kété rekomandohet gé té pranohen vetém studentét me njohuri té gertifikuar té gjuhés sé huaj,
domethéné me testin e dhéné né TOEFL. Po ashtu, lidhur me grupet e synuara té kandidatéve,
né Raport rekomandohet pranimi vetém i sociologéve me MA. Léndét e semestrit té paré, té
cilat nuk pércaktohen nga Departamenti, por nga Universiteti, né Raport vlerésohen si humbje
e kohés sé ¢mueshme té studentéve. Aty theksohet gé né mesin e |éndéve té programit
studimor vérehet njé mungesé e theksuar e metodave hulumtuese sasiore dhe cilésore, dhe gé

ka mungesé té |[éndéve gé e shogérojné shkrimin e tezés sé doktoratés.?®

Ndérkohé gé né Raport pérmendet gé personeli i Departamentit éshté shkolluar jashté, ai jep
vérejtje pér pérvojén e kufizuar té tij né mésimdhénie né nivel té doktoratés, duke theksuar gé

ai ka dhéné mésim pér mé pak se vetém pesé teza té doktoratés.*°

Lidhur me hulumtimin, theksohet qé mungesa e programeve té mjaftueshme kombétare té
hulumtimit, dhe e fondeve té nivelit universitar, éshté njé nga pengesat kryesore pér zhvillimin
e njé sistemi funksional shkencor né Kosové. Njé universitet pa hulumtim, thuhet, éshté vetém
njé shkollé gé pretendon, por gé gabimisht e ka fituar njé emér tjetér. Raporti vé né dukje qé
njé ményré e shmangies sé kétij problemi, gé e forcon potencialin pér hulumtime éshté

programi i doktoratés.*!

Sa i pérket financave dhe infrastrukturés né Raport hapésirat né dispozicion vlerésohen si té
mjaftueshme, edhepse ka vérejtje lidhur me mosshfrytézimin e dhomave té kompjuteréve pér
mésimin e programeve kompjuterike pér hulumtime statistikore, si p.sh. SPSS. Pér mé keq né
Raport béhen vérejtje serioze pér varfériné e bibliotekave qé jané né dispozicion duke theksuar

se kéto biblioteka kané fare pak libra. Qasja né kompjuteré dhe né bibliotekat elektronike né

 |bid., fq. 8-9.
%0 |bid., fq. 10.
4 bid., fg. 11.

17



fakultet nuk ekziston. Né Raport theksohet gé né gendér té shkencés bashkékohore éshté
leximi i pavarur i komunikatave dhe publikimeve shkencore té shkruara, dhe aty rekomandohet

qé té béhet sa mé shpejté themelimi i njé biblioteke funksionale.*?

Po ashtu, né Raport theksohet mungesa e menaxhimit té cilésisé, duke vérejtur qé né Raportin
e Veté-Vlerésimit té Departamentit nuk ka asnjé dokument gé i regjistron reagimet e
studentéve té doktoratés lidhur me mésimdhénésit. Rekomandohet gé Departamenti ta

zhvillojé njé formé té tillé té kontrollimit té cilésisé.*

Né fund, né Raport ofrohen rekomandimet pérfundimtare sipas té cilave, prezantimi i
Programit té Doktoratés né Sociologji, infrastruktura e paré gjaté vizités né institucion, dhe
pérshtypjet gjaté analizimit té dokumenteve té dorézuara, e justifikojné akreditimin e Programit
té Doktoratés né Sociologji, por me pérmbushjen e disa kushteve. Kéto kushte jané:
Domosdoshméria e njé plan-projekti dhe e njohurisé sé certifikuar té njé gjuhe té huaj gjaté
pranimit; Prezantimi i njé kollokuiumi té obligueshém, dhe; Obligimi i njé kontrate udhézimi
gjaté vitit té paré té studimit, duke pérfshiré njé mésimdhénés té punésuar nga jashté Kosovés.
Rekomandohet gé me pérmbushjen e kétyre kushteve, programi té aprovohet pér njé periudhé

tre-vjecare.*

3.3 Aspekte akredituese té studimeve doktorale né UP

Né vijim ofrohet njé vlerésim i pérgjithshém i procesit akreditues, ashtu si¢ ai u shpreh nga
respondentét né intervistat e realizuara né kuadér té kétij hulumtimi, si dhe disa nga vérejtjet

dhe ideté lidhur me kété proces gé ata i dhané gjaté kétyre intervistave.

2 |bid., fq. 11-12.
% |bid., fq. 12.
% |bid., fq. 12.

3.3.1 Vlerésimi i pérgjithshém i procesit akreditues té programeve doktorale

Marré né pérgjithési, procesin akreditues respondentét e vlerésuan mjaft miré. Megjithaté, né
intervistat e zhvilluara u béné disa vérejtje rreth kétij procesi dhe pérmbushjes sé synimeve té
tij, si dhe u dhané ide lidhur me punén e métutjeshme té AKA-sé. Vérejtjet dhe ¢éshtjet
kryesore té identifikuara jané si né vijim: Kriteret shtesé qé duhet té pérfshihen né procesin
akreditues pér ta mundésuar luftimin e efektshém té plagjiaturés; Ideja qé né procesin e
akreditimit té inkorporohet edhe vlerésimi i cilésisé sé punimeve dhe hulumtimeve doktorale té
méparshme; Nevoja pér futjen né programet studimore doktorale té€ modulit pér pérgatitjen e
shkrimit té doktoratés, dhe; Ideja pér akreditimin pér mentorim té profesoréve né studimet e

doktoratés.

Céshtja e shfrytézimit té procesit akreditues pér ta mundésuar njé luftim mé té efektshém té
plagjiaturés u shtrua nga Hyseni, Departamenti i Sociologjisé. Njé ndér problemet e médha,
sipas tij, éshté plagjiatura e pérhapur gjerésisht, e cila shkon madje edhe pértej niveleve té
arsimit té larté. Prandaj, ai e shtron nevojén qé procesi i akreditimit duhet ta pérfshijé edhe
kérkesén obligative pér Fakultetin dhe Universitetin, pér ruajtjen afatgjaté té té gjitha
materialeve qé kandidatét i shfrytézojné gjaté punimit té doktoratés, si dhe té punimeve gé ata
i béjné gjaté kétyre studimeve, pérfshiré kétu posacérisht tezén e doktoratés. Kjo, sipas Hysenit,
do té mundésojé qé nése ka kegpérdorime dhe plagjiaturé nga ana e kandidatéve, ato do té
mund té zbulohen dhe shfrytézohen nga institucionet ligjore né ¢farédo periudhé té jetés aktive

né puné té kandidatit, praktiké e vérejtur nga ai né sistemin arsimor té SHBA-ve.*

Problemi i plagjiaturés éshté njé ndér problemet mé té rénda té sistemit té arsimit té larté né
Kosové. Késhtu, pér shembull, Doktoranti/ja 1 thekson gé studentét i dorézohen plagjiaturés
megé nuk ka mekanizém qé e rrit etikén pér ményrén si duhen shkruar punimet shkencore.
Késhtu, si pasojé e mungesés sé vetédijes plagjiatura éshté shndérruar né pjesé pérbérése té té

téré sistemit arsimor né Kosové, dhe posacérisht té arsimit té larté.*® Prandaj, ideja e dhéné nga

4 Intervisté, Agim Hyseni, Prishtiné, 25 dhjetor 2017.
%% Intervisté, Doktoranti/ja 1, Prishting, 27 dhjetor 2017.

Hyseni pér luftimin e plagjiaturés edhe pérmes procesit akreditues, éshté njé qé do ta
afirmonte punimin origjinal, dhe do ta véshtirésonte pérhapjen e plagjiaturés né sistemin e

arsimit té larté.

Sipas Saqipit, Fakulteti i Edukimit, kriteret akredituese né pérgjithési jané né rregull. Mirépo, né
té ardhmen do té duhej gé akreditimi té pérqgendrohet dhe ta analizojé mé shumé cilésiné e
produktit final, si projektet hulumtuese dhe disertacionet e studentéve. Sagipi mendon gé né
kushte té njé akreditimi té miréfillté programet doktorale qé do té€ mund té akreditohen do té
ishin fare té pakta. Késhtu, sipas tij periudha deri né riakreditim duhet té jeté periudhé
tranzicioni gé do té shfrytézohet pér zgjidhje té shpejta té problemeve gé shfagen né ndérkohé.
Dhe kjo, sipas tij, béhet me mbéshtetjen e profesoréve, gjaté késaj periudhe tranzicionale, pér
punime té botuara jashté, pér lirim nga obligimet né BA dhe MA, dhe me masa té tjera té
ngjashme. Pér mé tepér, Saqipi né pérgjigjet e veta i pérmend edhe rekomandimet gé i ka béré
AKA, gé né programin studimor doktoral té futet edhe moduli pér pérgatitjen e shkrimit té
doktoratés. Pérndryshe, ky rekomandim i AKA-s€, pos Fakultetit té Edukimit i éshté béré edhe
Departamentit té Sociologjisé. Kjo ide, gé né kurrikulat e studimeve doktorale té pérfshihet
edhe lénda pér ményrén e pérgatitjes sé disertacionit, éshté njé gé duhet té béhet obligative
pér studimet doktorale né té gjitha fakultetet dhe departamentet e UP-s&, meqgé do ta

pérmirésonte né njé masé té madhe cilésiné e punimeve doktorale.*’

3.3.2 Akreditimi i profesoréve pér mésimdhénie dhe mentorim né studimet doktorale

Si edhe né punimin e paré diskutues lidhur me studimet doktorale né Fakultetin Ekonomik dhe
até Juridik, ashtu edhe gjaté shqyrtimit té studimeve doktorale né Fakultetin e Edukimit dhe né
até Filozofik, njé nga ¢éshtjet mé té réndésishme té identifikuara del té jeté nevoja e akreditimit
té profesoréve pér mésimdhénie dhe mentorim né studimet doktorale. Ideja e njé akreditimi té
tille, né njé, apo né ndonjé formé tjetér, ka patur pérkrahjen e té gjithé respondentéve né

intervistat e zhvilluara. Njé numér i vogél i respondentéve kané shprehur rezerva nése kjo

47 Intervisté, Blerim Saqipi, Prishting, 9 janar 2018.

duhet ta keté pikérisht kété formé té akreditimit, por edhe ata kané theksuar gé ndonjé trajté e

licencimit té profesoréve pér mentorim né studimet e doktoratés éshté e domosdoshme.

Késhtu, pér shembull Hajdari, Departamenti i Historis€, thekson gé kjo ide éshté shtruar dhe
diskutuar, por gé kjo mund té arrihet jo vetém me akreditimin e profesoréve, por edhe me
respektimin e kritereve pér avancimin e tyre. Pér mé tepér, sipas Hajdarit, nése shkohet me
akreditim té profesoréve, kjo mund té hapé telashe me profesorét gé i kané marré titujt né

ményré té ligishme para mé shumé se 20 vitesh, sipas kritereve té atéhershme.*®

Nga ana tjetér, Saqipi konsideron qé kriteret pér mentorim duhet té ngriten, mirépo éshté mé
miré gé kjo té béhet pérmes vendosjes sé kritereve né nivel té Universitetit dhe té fakultetit, jo
pérmes AKA-sé. Eshté e véshtiré, thoté Saqipi, qé¢ me njé AKA té vendoset pér cdonjérin
profesor se a i ka patur tri apo pesé punimet e duhura. Pérndryshe, Sagipi thekson gé kriteri i
publikimeve né platformén SCOPUS éshté kriter me vend, meqé éshté fjala pér revista té mira,
duke shtuar gé nése njé profesor nuk éshté né gjendje té botojé né to, ai nuk ka se c¢faré u
tregon studentéve doktoralé. Mirépo, pérfundon Sagqipi, nése kriteri éshté i miré, éshté

penguese burokracia, pra, gé kjo té imponohet nga jashté, domethéné, nga AKA.*°

Ndérkaq, Hyseni thekson gé ajo gé mund ta avancojé ¢éshtjen e akreditimit, éshté akreditimi i
profesoréve gé mund t'i mentorojné studentét e doktoratés — sipas tij, vetém thirrja formale e
profesorit nuk mund té jeté kriter i mjaftueshém pér mentorim.>® Ngjashém, Hoti, Fakulteti i
Edukimit, pohon gé, sipas rregullave normative, akreditimi béhet pérmes Statutit gé i pércakton
kompetencat e profesoréve. Pra, sipas tij, akreditimi i profesoréve nuk kérkohet, mirépo ky, po
té béhej, me siguri qé do t’i kontribuonte cilésisé. Ndérkaq, Asistentja né Departamentin e
Sociologjisé, Dr. Linda Gusia thoté qé mentorimi i miréfillté dhe cilésor varet jashtézakonisht
shumé nga pérvoja né hulumtim, késhtu gé numri i hulumtimeve duhet té jeté pércaktues pér

pérzgjedhjen e mentoréve.

Ngjajshém me shumé respondenté té tjeré edhe Vula, Fakulteti i Edukimit, pohon gé titulli nuk

bén té jeté i vetmi kriter pér lejimin e mentorimit té doktoratave. Pér mé tepér, shton ajo, ka

“8 Intervisté, Arben Hajdari, Prishting, 26 dhjetor 2017.
4 Intervisté, Blerim Saqipi, Prishtiné, 9 janar 2018.
50 Intervisté, Agim Hyseni, Prishtiné, 25 dhjetor 2017.

profesoré té asocuar gé nuk kané fare publikime né fushat ku kané kandidaté gé duhet t’i
mentorojné. Késhtu gé ideja pér akreditimin e profesoréve pér mentorim sipas saj éshté pér t’'u
pérkrahur. Prandaj, sipas Vulés, akreditimi i profesoréve éshté hapi i fundit qé duhet té béhet

né reformat e studimeve té doktoratés, meqgé vetém thirrjet e profesoréve nuk mjaftojné.>*

Pérkrahés i idesé pér akreditimin e profesoréve éshté edhe Mala, Departamenti i Historisé,
vetém se, ai thoté gé kjo duhet té béhet gradualisht. Né té njéjtén kohé kur kriteret shkojné
duke u béré mé kérkuese, duhet organizuar kurse té vecanta pér profesorét, lidhur me
metodologjiné e avancuar té hulumtimit, metodologjiné e mentorimit, avancimin e njohurive té
tyre né gjuhét e huaja. Pér mé tepér, vazhdon Mala, akreditimi i profesoréve kétu do té ishte
licencim i tyre pér mentorim, dhe kjo duhet té béhet si kusht edhe pér avancimin e tyre si
profesoré — nése njé profesor pretendon té béhet i rregullt, ai t&é mos mund ta realizojé kété pa
e patur kété lloj licence, domethéng, pa udhéhequr edhe kandidaté doktoralé.”? Edhe Gjelaj,
Fakulteti i Edukimit, thoté qé akreditimi i profesoréve pér mentorim duhet té ndodhé. Sipas saj,
nése ai nuk béhet né nivel té AKA-sg, ai duhet té béhet né ndonjé trajté né nivel té fakulteteve,

ashtu gé Késhillat e Doktoratés ta béjné njé licencim té profesoréve pér mentorim.>3

Ndérkaq, Dekani i Fakultetit Filozofik, Dugolli thoté qé profesorét e marrin titullin, por mjaft
shpesh nuk vazhdojné té botojné dhe hulumtojné. Késhtu, profesoré gé punimin e fundit mund
ta kené botuar me dekada mé paré, mund té kygen né mentorim, gjé gé éshté tejet
problematike pér cilésiné e studimeve doktorale. Prandaj, sipas Dugollit Késhilli Kombétar i
Cilésisé dhe AKA duhet gé krahas akreditimit té programeve ta béjné edhe akreditimin e
profesoréve pér mentorim. Profesori nuk mundet a priori, vetém pse e ka thirrjen, té

mentorojé, por duhet té shikohet sa éshté aktiv né kohén e fundit me hulumtime dhe botime.>*

Pérndryshe, kétu duhet theksuar gé njé nga c¢éshtjet kryesore té diskutuara gjaté pérgatitjes sé
programit doktoral né Fakultetin e Edukimit, né bashképunim me profesorét e Universitetit té
Ljubljanés, ka gené pikérisht ¢éshtja e kritereve pér mentorim. Né kété rast, profesorét nga

Sllovenia kané ngulmuar qé i vetmi kriter té jeté ai i hulumtimeve dhe publikimeve gjaté pesé

5! Intervisté, Eda Vula, Prishting, 29 dhjetor 2017.

52 Intervisté, Muhamet Mala, Prishting, 9 janar 2018.
53 Intervisté, Majlinda Gjelaj, Prishting, 19 janar 2018.
54 Intervisté, Bujar Dugolli, Prishting, 22 janar 2018.

viteve té fundit. Ky kriter, sipas tyre, duhet té zbatohet pavarésisht nga thirrja e profesorit,

madje edhe nése éshteé fjala pér profesoré té rregullt.

4. ASPEKTE TE ADMINISTRIMIT, CILESISE DHE RESURSEVE HULUMUTESE NE STUDIMET E
DOKTORATES

Né kété kapitull do té trajohen problemet kryesore té identifikuara gjaté intervistave qé i
karakterizojné administrimin, cilésiné dhe hulumtimin né studimet e doktoratés né Fakultetin e

Edukimit dhe né Fakultetin Filozofik.

4.1 Administrimi i studimeve doktorale dhe ¢éshtja e resurseve pér kéto studime

Njé nga ¢éshtjet mé té réndésishme té identifikuara gjaté intervistave lidhur me administrimin
e studimeve doktorale éshté ajo e resurseve fare té pakta gé ndahen pér kéto studime, si dhe e
pengesave té ndérlidhura burokratike gjaté shfrytézimit té tyre. Lidhur me kéto pengesa, né
disa nga intervistat éshté pérmendur edhe ideja e decentralizimit té njé numri té funksioneve

pér té cilat pér momentin kompetencat vendim-marrése i ka Rektorati i UP-sé.

Pér pagesat gé i béjné, studentéve doktoralé u ofrohet, pak a shumé, vetém mbarévajtja e
ligieratave, ndérkaq, mundési té tjera, ose ka fare pak, ose nuk ka fare.” Sa i pérket atyre pak
resurseve qé ndahen, pér shembull, kandidati doktoral Ismet Potera e thekson gé né kuadrin e
bashképunimit me TEMPUS-in, pagesén pér qasjen né bibliotekén elektronike e ka béré UP-ja,
por kjo pagesé éshté béré me vonesé, késhtu qé gasja éshté mundésuar diku me rreth njé vit
vonesé.”® Kété qasje e thekson edhe doktorantja Shqipe Gashi, por, sipas fjaléve té saj, kjo
éshté e pamjaftueshme, dhe, nga ana tjetér, edhe procedurat e shfrytézimit té saj jané mjaft té
komplikuara. Gashi po ashtu e thekson edhe até gé né Fakultetin e Edukimit éshté krijuar edhe

njé kabinet pér doktoranté.>’

Po ashtu, duke folur pér resurset e ndara nga UP-ja pér studimet doktorale, Vula, Fakulteti i

Edukimit, pérmend até qé vizitat e profesoréve nga Sllovenia dhe Shqgipéria né vitin e dyté i

55 Intervisté, Albert Mecini, Prishtiné, 18 dhjetor 2017.
56 Intervisté, Ismet Potera, Prishting, 27 néntor 2017.
57 Intervisté, Shqipe Gashi, Prishting, 24 néntor 2017.

paguan UP-ja.>® Edhe Dugolli, Fakulteti Filozofik, e pérmend qé ka patur profesoré vizitoré pér
Iéndét e teknologjisé informative, dhe disa nga ta, madje, kané gené edhe nga universitete té
tjera. Por, thekson ai, numri i studentéve doktoralé éshté i vogél, késhtu gé Rektorati shpesh

heré kundérshton gé njé profesor vizitor té angazhohet pér, té themi, tre a katér studenté.>®

Edhe pérkundrejt késaj, éshté njé vlerésim i pérgjithshém, qé resurset e ndara jané fare té vogla
dhe té pamjaftueshme kur té krahasohen me nevojat. Rektorati nuk e pérballon koston, késhtu
qé fakultetet dhe studentét duhet té gjinden.®® Sipas Sagipit, mungesa e resurseve duhet
kritikuar mé sé shumti. Universiteti duhet té fillojé t'i shohé studimet e doktoratés, jo si dicka
shtesé, por si pjesé integrale té misionit té vet. Planifikimi duhet té béhet pér program.
Financimi kétu béhet ashtu gé ¢donjéri fakultet e merr njé shumé té buxhetit, dhe, pas késaj,
angazhimi i stafit béhet né ményré gendrore. Né fund, shkohet me njé kontraté shtesé, apo me
mbinormé. Kjo bén gé njerézit nuk ndjejné gé punojné né kété program, e gé e shkakton njé
problem té madh. Pér momentin, angazhimin né doktoraté profesorét e shohin si dicka shteség,

domethéné, kur té kem kohé e béj, thoté ai.%!

Po ashtu, éshté edhe problemi i pengesave burokratike né ndarjen e resurseve edhe ashtu té
pakta. Sagipi pérmend gé profesorét mund té aplikojné né Késhillin Drejtues té Universitetit pér
udhétime né konferenca, por, thotég, kjo éshté tejet burokratike, meqé éshté absurde qé Késhilli
Drejtues i Universitetit té€ vendosé se cili profesor, i cilit fakultet a departament, duhet té shkojé
né cilén konferencé.®? Nga ana tjetér, Mala e pérmend gé Departamenti i Historisé ka
Memorandum Bashképunimi me Universitetin e Tiranés, mirépo ka pengesa burokratike nga
centralizimi i administratés. Eshté céshtja e pagesave pér profesorét vizitoré, qé realizohen né
ményré tejet burokratike, dhe jané shumé té véshtira dhe pércillen me vonesa. Késhtu,
departamenti e ka té véshtiré té bashképunojé me fakultetet e universiteteve té tjera, meqgé
aspekte té vecanta té réndésishme té kétij bashképunimi vendosen nga Rektorati. Pér t'i

mbuluar shpenzimet e ardhjes sé profesoréve vizitoré, vazhdon Mala, programe si ERASMUS-i e

%8 Intervisté, Eda Vula, Prishtiné, 29 dhjetor 2017.
%9 Intervisté, Bujar Dugolli, Prishting, 22 janar 2018.
%0 |bid.

51 Intervisté, Blerim Saqipi, Prishtiné, 9 janar 2018.
62 |bid.

té ngjashme do té mund té ishin zgjidhje, edhepse edhe kjo éshté tejet problematike, thoté ai,
meqé ERASMUS-in heré e fiton, e heré jo.%® E ndérlidhur me kété Gusia, Departamenti i
Sociologjisé, véren qgé kohéve té fundit Fakulteti i Edukimit ka patur njé rritje té
konsiderueshme té hulumtimit, por, thoté ajo, ata e kané patur njé grant nga Transformational
Leadership, dhe kjo ka sjellur rezultate té menjéhershme. Por, njésoj si edhe te ERASMUS-i,

grantin nga Transformational Leadership, heré e fiton, dhe heré jo.

Pengesat burokratike gé shfagen gjaté administrimit té studimeve doktorale, béjné gé disa nga
respondentét té propozojné zgjidhje mé rrénjésore. Pér shembull, Hoti, Fakulteti i Edukimit,
pérmend véshtirésité né procedurat e pagesave té profesoréve mysafiré, dhe thoté qé
thjeshtésimi i procedurave éshté domosdoshméri pér studime mé cilésore. Eshté e
domosdoshme, thoté ai, qé té keté fonde té caktuara pér studimet e doktoratés dhe pér
veprimet e ndérlidhura me to, ashtu sic mé pérpara béhej me Bashkésiné e Shkencés.®
Ndérkaq, Hyseni, Departamenti i Sociologjisé, thoté qé duhet té keté resurse shumé mé té
médha pér studimet e doktoratés, dhe gé kéto duhet té delegohen nga Rektorati népér
fakultete, dhe nga fakultetet népér departamente. Pa kété bartje té resurseve pengesat
burokratike do té jené té médha, edhe sa i pérket pérkrahjes, edhe sa i pérket realizimit té
pérkrahjes sé studimeve té doktoratés. Mé Projekt-Ligjin pér Arsimin e Larté fondet pér
studimet doktorale duhet té decentralizohen. Sipas tij, ky decentralizim do ta mundésonte
rritjen, edhe té pérfshirjes, edhe té participimit aktiv. Pos késaj, kjo do ta mundésonte edhe njé
mbikéqgyrje mé té efektshme, meqé éshté shumé mé lehté gé shpenzimi i mjeteve nga
departamenti té mbikéqyret nga fakulteti, dhe fakulteti nga Rektorati, se té mbikéqyret

shpenzimi i mjeteve nga Rektorati.®

83 Intervisté, Muhamet Mala, Prishting, 9 janar 2018.
54 Intervisté, Demé Hoti, Prishtiné, 4 dhjetor 2017.
85 Intervisté, Agim Hyseni, Prishtiné, 25 dhjetor 2017.

4.2 Kriteret e pranimit né studimet doktorale

E ndérlidhur ngushté me administrimin e studimeve doktorale éshté edhe ¢éshtja e kritereve té
pranimit té kandidatéve né kéto studime. Lidhur me kéto kritere, né vazhdim do té
pérgendrohemi né disa ¢éshtje té identifikuara gjaté intervistave, té tilla si: mundésia e
manipulimeve gjaté pérzgjedhjes sé kandidatéve, réndésia gé né kriteret pér pranim duhet ta
keté kompetenca e déshmuar né hulumtim, réndésia qé gjaté pérzgjedhjes sé kandidatéve
duhet ta kené rezultatet né studimet paraprake né raport me kriteret e tjera, si dhe kriteri i

njohjes sé gjuhés angleze.

Sa i pérket mundésive té manipulimit dhe té shkeljes sé rregullave, kjo u pérmend nga dy
respondenté. Gusia, Departamenti i Sociologjisé, tregon gé edhe pse né pérzgjedhjen e
kandidatéve nuk ka gené e kycur drejtpérdrejté, ka dégjuar qé ka patur dyshime gé njé pjesé e
provimit né gjuhén angleze éshté manipuluar.t® Ndérkaqg, Hyseni e shtron c¢éshtjen nése ka
raste kur kandidatét favorizohen né bazé té lidhjeve, bashképunimit, afrisé, apo nepotizmit. Né
gofté se, thoté ai, né fakultet dyshohet me bazé qgé kandidatét mund t'i kené marré
paraprakisht testet gé do té bijné né provimin pranues nga gjuha e huaj, atéheré kjo don té
thoté gé konkurrenca midis aplikantéve nuk éshté e barabarté. Kjo kérkon domosdoshmérisht
gé njohja e gjuhéve té huaja té béhet vetém me provimin e TOEFL-it.%” Céshtja e mundésisé sé
manipulimeve gjaté provimit pranues éshté gjithsesi njé problem i réndé i studimeve né
pérgjithési, dhe i atyre doktorale né vecanti, dhe, ndérkohé gé TOEFL-i i domosdoshém do ta
zgjidhte kété problem né provimin né gjuhén angleze, pér provimet e tjera gjithsesi duhet té

krijohen mekanizma mé té fugishém té mbikéqyrjes dhe té transparencés sé tyre.

Po ashtu, né disa nga intervistat éshté pérmendur nevoja gé hulumtimit qé do té béhet gjaté
studimit doktoral té kandidatit duhet t'i jipet njé réndési shumé mé e madhe gjaté pérzgjedhjes
sé kandidatéve. Késhtu, Gusia thoté gé profesorét kolegé né Departamentin e Sociologjisé kané

ngulmuar gé né vitin 2014 gé kandidatét té aplikojné me njé letér motivimi, ku do ta

% Intervisté, Linda Gusia, Prishtiné, 27 dhjetor 2017.
57 Intervisté, Agim Hyseni, Prishtiné, 25 dhjetor 2017.

27



pérshkruanin hulumtimin gé planifikojné ta béjné si dhe dobiné e tij. Por, vazhdon ajo, kjo éshté
refuzuar me arsyetimin gé kjo nuk mund té kuantifikohet. Ndérkaq, provimi pranues, vazhdon
ajo, ka gené njé lloj improvizimi né trajtén e provimit pér pranim né studimet master. Pra, nuk
ka patur pérzgjedhje bazuar né até se ¢faré ofrojné kandidatét né hulumtim, por mé tepér
lidhur me até se sa i kané ata té freskéta ato qé i kané mésuar mé heret.®® Edhe Hajdari,
Departamentit i Historisé, e thekson po té njéjtin problem. Duhet, thoté ai, gé studentét t’i
propozojné projektet hulumtuese gé né fillim, dhe té pérzgjidhen né bazé té tyre. Pra, pikét t'u
shkojné studentéve qé kané projekte hulumtuese té mira, dhe jo té shkohet me teste me
pyetje-pérgjigie gqé nganjé heré u pérngjasojné testeve té auto-shkollave. Kjo nuk bén pér
doktoraté, pérfundon ai, duhet té keté njé projekt hulumtues té miré.®° Edhe Saqipi thoté qé
potenciali hulumtues duhet té jeté kriteri kryesor né pérzgjedhjen e kandidatéve. Tendenca né
UP éshté gé té shkohet kah kriteret mé objektive, nota mesatare e té ngjashme, por nuk
vlerésohet shumé projekti gé studenti duhet ta propozojé pér hulumtimin doktoral. Kjo tregon
qé nuk ka strategji t& hulumtimit, até se ¢faré fushash té hulumtimit duhet t’i trajtojmé. Eshté
strategjia hulumtuese ajo né bazé té té cilés ne duhet t'i vlerésojmé projektet hulumtuese té
studentéve, dhe, né mungesé té saj, ato projekte trajtohen vetém formalisht. Késhtu gé, shpesh
vijmé né situaté qé té pranojmé studenté me projekte hulumtuese pér té cilat ne nuk kemi
mentoré — ndérkaq, kriteret pranuese duhet ta vlerésojné se a kemi mentoré para se studentét

t’i pranojmé, konkludoin Saqipi.”°

Dhénia e njé réndésie shumé mé té madhe hulumtimit doktoral né kriteret pér pranim té
kandidatéve éshté njé parakusht esencial pér mbarévajtjen dhe rritjen e cilésisé sé studimeve
doktorale. Gjendjen e ilustron Dugolli, gé tregon se nga 100 pikét e mundshme, deri 40 mund té
sigurohen nga suksesi né studimet paraprake, ndérkaq 60 pikét e tjera ndahen né tri pjesé té
barabarta, deri nga 20 piké pér cdonjérén: pér provimin pranues, gjuhén angleze, dhe pér
projektin hulumtues.’? Késhtu, sipas késaj qasjeje, dy kriteret mé thelbésore dhe mé té

domosdoshme pér njé studim doktoral cilésor, projekti hulumtues dhe njohja e gjuhés angleze,

%8 Intervisté, Linda Gusia, Prishtiné, 27 dhjetor 2017.

59 Intervisté, Arben Hajdari, Prishting, 26 dhjetor 2017.

70 Intervisté, Blerim Saqipi, Prishtiné, 9 janar 2018.

! Intervisté, Bujar Dugolli, Prishting, 22 janar 2018. Té njéjtat té& dhéna i dha edhe Muhamet Mala né intervistén e
9 janarit 2018.

mund té sjellin vetém nga 20 piké. Kétu do ta propozonim pér diskutim njé kési strukture té
peshés sé kritereve, ku dy kriteret e para jané eliminuese, ndérkaq, dy té tjerat jané
pérzgjedhése: 1) Kriteri i Gjuhés Angleze, gé déshmohet pérmes dhénies sé testit TOEFL, qé
duhet té jeté kriter eliminues; 2) Kriteri i notés mesatare minimale né studimet Bachelor dhe
Master (ashtu si¢ éshté, 8.00), gé po ashtu duhet té jeté kriter eliminues; 3) Kriteri i hulumtimit,
sipas té cilit kandidati vlerésohet pérmes projektit hulumtues dhe hulumtimeve paraprake, gé
éshté kriter pérzgjedhés dhe mund t'i sjellé deri né 50 piké, dhe; 4) Kriteri i njohurive
paraprake, ku do té vlerésohen nota mesatare e kandidatit dhe rezultatet né provimin pranues,
gé po ashtu éshté kriter pérzgjedhés gé mund t’i sjellé deri né 50 piké. Vetém njohja e gjuhés
angleze si kusht i domosdoshém pér té konkurruar, sé bashku me animin shumé mé té theksuar
gjaté vlerésimit kah hulumtimi, mund t'i krijojné kushtet e domosdoshme pér studime

doktorale cilésore.

Né intervistat e zhvilluara gé té gjithé respondentét kané gené té mendimit gé dhénia e testit
TOEFL duhet té jeté parakusht pér pranim né studimet e doktoratés. Né pérgjigjet e dhéna ka
patur variacione: pér shembull, disa prej respondentéve kané kérkuar gradualitet né vendosjen
e kétij kriteri, dhe disa té tjeré kané kérkuar gé né fillim té pranohen edhe studentét qé nuk e
kané kaluar TOEFL-in por gé kané gené afér kalimit, me kusht gé atyre dhénia e kétij testi né
ndérkohé t'u parashtrohet si kusht qé té mund ta paragesin kérkesén pér mbrojtjen e tezés sé
doktoratés. Sidoqgofté, krijimi i vetédijes pér domosdoshmériné e njohjes sé gjuhés angleze né
njé nivel té kénagshém mund té interpretohet si dicka tejet premtuese. Prandaj, éshté e
réndésishme gé dhénia e TOEFL-it té béhet parakusht standard i njohur botérisht pér té

konkurruar pér studime té doktoratés né UP.

4.3 Cilésia e studimeve doktorale

Kétu do té shqyrtohen disa aspekte té studimeve doktorale gé kané té béjné me cilésiné e tyre,
dhe kéto jané té ndérlidhura me numrin e studentéve té regjistruar né té gjitha nivelet e

studimit, mungesén e standardeve dhe té vlerésimeve reale pér cilésiné e studimeve doktorale,

mungesén e mekanizmave pér kontrollimin e cilésis€, si dhe ¢éshtjen e mungesés sé [éndés sé

gjuhés angleze né programet e organizuara nga Departamenti i Historisé.

Njé nga problemet mé té médha qé e pengojné rritjen e cilésisé sé studimeve doktorale éshté
numri tejet i madh i studentéve gé regjistrohen né té gjitha nivelet e studimeve, gjé kjo gé
personelit akademik i krijon ngarkesa té€ médha qé i pamundésojné njé angazhim mé té madh
né hulumtime dhe né studimet doktorale. Kété problem e véren Hyseni, gé si njé zgjidhje pér té
e thekson interdisciplinaritetin: Kur numri i profesoréve éshté i vogél né raport me numrin e
studentéve, thoté ai, interdisciplinariteti i studimeve doktorale éshté njé zgjidhje pér sfidat me
té cilat pérballet UP-ja. Mirépo, fatkegésisht, nuk ka gasje té avancuara ndaj
interdisciplinaritetit, késhtu gé studimet doktorale mbahen né nivel té fakulteteve, dhe réndom
edhe né até té departamenteve.’? E ndérlidhur me kété, u pérmend gé kohéve té fundit éshté
vérejtur njé rritje e konsiderueshme e hulumtimeve né Fakultetin e Edukimit. Si¢ u tha, njé nga
respondentét kété e ndérlidhi me grantin gé ky Fakultet e kishte nga Transformational
Leadership, dhe ky grant me mjaft gjasé edhe ka patur njé ndikim té madh né kété rritje.”
Mirépo, kétu duhet shtuar gé sipas Hotit, né nivelin Bachelor té Fakultetit té Edukimit kohéve té
fundit ka ndodhé njé rénie e madhe e numrit té studentéve té regjistruar, nga 800-900 pér vit
pér program, né gjithsejt 120 pér program, késhtu &, numri i térésishém i studentéve né té
téré Fakultetin e Edukimit tash ka réné né gjithsej 380 veta.”* Eshté pér t'u besuar qé kjo rénie e
numrit té studentéve, me zvogélimin rezultues té angazhimit té profesoréve né mésimdhénien
né bachelor, ka patur po ashtu ndikim né rritjen e shénuar té hulumtimit né Fakultetin e
Edukimit. Prandaj, njé ményré e miré pér arritjen e cilésisé mé té larté né té gjitha nivelet e

studimit, dhe posacérisht né até doktoral, éshté kalimi nga sasia né cilési.

Njérin ndér problemet e médha Saqipi e sheh né mungesén e standardeve dhe té vlerésimeve
pér cilésiné e studimeve doktorale. Sfida kryesore e UP-sé sa i pérket cilésisé sé studimeve
doktorale, sipas tij, éshté né pércaktimin e standardit adekuat, ashtu gé studentét té jené né

gjendje té béjné puné té miréfillté shkencore, ashtu qé té mos vazhdohet trendi i hulumtimeve

72 Intervisté, Agim Hyseni, Prishtiné, 25 dhjetor 2017.
73 Intervisté, Linda Gusia, Prishtiné, 27 dhjetor 2017.
7% Intervisté, Demé Hoti, Prishtiné, 4 dhjetor 2017.

sipérfagésore pa ndonjé impakt né nivel té shoqérisé, apo edhe né nivelin praktik té profesionit
pér té cilin pérgatiten. Uné, thoté Saqipi, nuk kam ndonjé informacion qé éshté béré ndonjé
vlerésim i brendshém né Universitet i kualitetit té hulumtimeve né nivel té disertacioneve. Pra,
né UP nuk ka ndonjé debat té brendshém pér té paré se a éshté puné e miréfillté shkencore ajo
g€ béhet né nivel té disertacionit. Saqipi pérgendrohet po ashtu edhe né mekanizmat pér
sigurimin e cilésisé, té cilét, si¢ thoté, Universiteti i ka né letér, po nuk i ka té funksionalizuara sa
duhet. Standardet pér studime cilésore té doktoratés, vlerésimi i pérmbushjes sé kétyre
standardeve, domethéné, vlerésimi i cilésisé sé doktoratave té prodhuara, si dhe mekanizmat
funksionalé pér kontrollimin e cilésisé, né UP né masén mé té madhe nuk ekzistojné.”> Edhe pse
éshté njé ndér sfidat mé té médha pér UP-né, krijimi i tyre éshté njé domosdoshméri pér té

patur studime doktorale cilésore.

Lidhur me mentorimin do té pérgendrohemi né ¢éshtjen e bashkémentorimit. Sipas fjaléve té
Hotit, né programin doktoral me TEMPUS-in, né Fakultetin e Edukimit, bashkémentorimi éshté i
obligueshém, ku njéri mentor éshté nga Sllovenia, dhe tjetri nga Kosova. Ky bashkémentorim e
rrit cilésiné e doktoratés.”® Kété e ilustron shumé miré edhe doktoranti Ismet Potera, i cili thoté
g€, megé programi éshté ndéruniversitar, vérehet njé konkurrencé e shtuar ndérmjet
profesoréve té universiteteve té ndryshme. Kjo, sipas Poterés, vérehet posagérisht né
performancén e profesoréve té UP-sg, té cilét punojné shumé mé tepér sesa sikur programi té
ishte vetém i UP-sé. Sipas vlerésimit té Poterés, profesorét e Ljubljanés jané shumé mé konkret
dhe praktiké, ata té Tiranés pérpigen qé teorité qé i ligjérojné t'i ndérlidhin me temat e
doktoratés sé studentéve té vecanté, dhe profesorét e Prishtinés jané shumé mé teoriké.”” Né
kété ményré, bashkémentorimi me profesoré nga Kosova dhe Sllovenia e bén njé ndérlidhje
shumeé té miré té teorisé me praktikén, dhe né kété ményré e rrit né njé masé té madhe cilésiné
e studimit. Fatkeqgésisht, né programet e tjera doktorale dhe té masterit né UP,
bashkémentorimi éshté fare i rrallé, edhe pse Statuti i UP-sé kété e mundéson.

Bashkémentorimi né UP éshté i shpeshté vetém né programet doktorale gé organizohen né

75 Intervisté, Blerim Saqipi, Prishtiné, 9 janar 2017.
78 Intervisté, Demé Hoti, Prishtiné, 4 dhjetor 2017.
77 Intervisté, Ismet Potera, Prishting, 27 néntor 2017.

bashképunim me universitetet e jashtme.”® Me qgéllim té rritjes sé cilésisé sé studimeve
doktorale, UP-ja duhet té ndérmerr masa me géllim té shpeshtimit té praktikés sé
bashkémentorimit, ku angazhimi i profesoréve mysafiré pér kété géllim éshté vetém njé nga

mundésité e shumta né kété drejtim.

Né fund, né kapitullin pér akreditimin u pérmend qé&, sipas té dhénave né ueb-fagen e
Departamentit té Historisé’® né asnjérin nga nivelet studimore té kétij Departamenti nuk
figuron lénda e Gjuhés Angleze. Té gjitha departamentet e tjera té té dy fakulteteve té
shqgyrtuara, né té gjitha nivelet e studimeve qé i organizojné, e kané té paktén njé Iéndé té
Gjuhés Angleze, dhe mjaft shpesh edhe nga dy. Né njé situaté ku Departamenti i Historisé
organizon studime doktorale, ndérkaq, njé ndér kérkesat kryesore pér studimet doktorale éshté
kérkesa pér botime té jashtme, mungesa e |Iéndés sé Gjuhés Angleze né studimet e organizuara
nga ky deparament éshté njé mangési qé e kércénon seriozisht cilésiné e studimeve té tij
doktorale — dhe té studimeve té tij né pérgjithési — dhe kjo mangési duhet té eliminohet né

meényrén meé urgjente.

4.4 Hulumtimi dhe aspektet e studimeve doktorale té ndérlidhura me té

Hulumtimi, sipas Hysenit, éshté pika mé e dobét dhe mé kritike e arsimit té larté pérgjithésisht.
Mungon motivimi i mjaftueshém pér hulumtime empirike né vecanti, si dhe pér hulumtimin
pérgjithésisht. Shumé fusha té jetés toné shogérore hulumtohen mé tepér nga studiuesit e huaj

se nga ata vendoré. Pér kété arsye, sipas Hysenit, duhet njé riorganizim i késaj fushe, prej

78 Intervisté, Demé Hoti, Prishtiné, 4 dhjetor 2017.

7% http://filozofiku.uni-pr.edu/Departamentet/Departamenti02.aspx, dhe,
http://filozofiku.uni-pr.edu/getattachment/Departamentet/Departamenti02/Pasqyre-e-programit-PhD-
HISTORI.pdf.aspx. Kétu duhet theksuar gé&, né pasqyrén e |éndéve té programit té studimit Master né Arkivistiké,
né adresén: http://filozofiku.uni-pr.edu/getattachment/Departamentet/Departamenti02/Arkivistike-MA.pdf.aspx
té Departamentit té Historisé, Iénda Gjuhé Angleze (frenge, gjermane, italiane) ekziston, mirépo né Orarin e
Ligjeratave pér po kété Program MA né Arkivistikg, i cili €shté i dhéné né adresén: http://filozofiku.uni-
pr.edu/Departamentet/Departamenti02.aspx, kjo Iéndé nuk figuron. Konsiderojmé gé duhet theksuar edhe ajo qé
Pasqyra e Léndéve té Programit Master né Kohén e Re (shek. 19-20) (http://filozofiku.uni-
pr.edu/getattachment/Departamentet/Departamenti02/Programi-KOHA-E-RE-shek--XIX-XX-(MA)-(1).pdf.aspx), né
té njéjtén kohé kur nuk e ka Iéndén Gjuhé Angleze, e ka até té Gjuhés Osmane.

formave té motivimit, e deri te pérgindja e mjeteve té ndara né nivel té MASHT-it pér UP-né
dhe pér hulumtime.® Kété Saqipi e pérmbledh shkurt: Shteti nuk e sheh shkencén si dicka té
réndésishme, pér veté faktin gé nuk e financon. Sipas tij, puna shkencore e hulumtuese éshté
pjesa mé e pazhvilluar e punés sé UP-sé. Nuk ka axhendé hulumtimi, nuk ka program
hulumtimi, i cili, pos verbalisht, nuk éshté pjesé e misionit té UP-sé. Hulumtimi éshté pér kohé
té liré, nése ke té tille. Zhvillimi i hulumtimit kérkon pérkushtim institucional, kohé&, resurse,
llogaridhénie, dhe, mbi té gjithat, kérkon gé té gjitha kéto té kordinohen dhe zhvillohen

bashkarisht.!

Sagipi e vé né dukje njérin nga problemet kryesore té ndérlidhura me hulumtimin: Universiteti,
sipas tij, nuk ka axhendé té hulumtimit, nuk ka strategji té hulumtimit, dhe kéto duhet t’i keng,
jo vetém universiteti, por cdonjéri fakultet dhe ¢donjéri departament. Me fjalé té tjera, nuk
jané té pércaktuara fushat e hulumtimit gé do té trajtohen, dhe gé né bazé té késaj té
vlerésohen projektet doktorale gé vijné prej studentéve. Késisoj, projektet vlerésohen né njé
ményré tejet formale, dhe vetém pasi ato té pranohen, shikohet se a ka mentoré pér t'i
mentoruar ato.®? Pérndryshe, kété céshtje e pérmend edhe Gusia, qé pérgendrohet né
pérvojén e Departamentit té Psikologjisé né studimet Master. Masteri né Psikologji, thoté ajo,
éshté shumé i fokusuar, sepse ka mé pak studenté, dhe punimet e magjistraturés jané té
ndérlidhura me njé projekt gé vjen nga departamenti. Departamenti merr vendim, né kété
semestér do té trajtohen kéto tema té caktuara, dhe mé pastaj studentét bashkangjiten me
hulumtimet e tyre té magjistraturés.® Eshté e qarté qé, si edhe te ¢do veprimtari tjetér, ashtu
edhe te hulumtimi, planifikimi éshté i domosdoshém qé ky té keté sukses. Prandaj, pércaktimi i
strategjive dhe axhendave hulumtuese, domethéné, pércaktimi i prioriteteve né hulumtim,
éshté parakusht pér hulumtim té suksesshém, késhtu qé pérgatitja e kétyre strategjive dhe
axhendave duhet té jeté synim urgjent pér té gjitha fakultetet dhe departamentet, dhe

posacérisht pér ato qé organizojné studime té doktoratés.

80 |ntervisté, Agim Hyseni, Prishtiné, 25 dhjetor 2017.

81 Intervisté, Blerim Saqipi, Prishtiné, 9 janar 2018.
82 |bid.
8 Intervisté, Linda Gusia, Prishtiné, 27 dhjetor 2017.

Né Punimin e Paré Diskutues, néntor 2017, e pérmendém té ashtuquajturin Dokumentin e
Bardhé, gé i jep standardet dhe normat evropiane sa i pérket ngarkesés sé punés té
profesoréve té rregullt dhe té asocuar. Kemi théné gé pér kategoriné e profesoréve té rregullt
raporti ndérmjet mésimdhénies dhe hulumtimit duhet té anojé kah hulumtimi intenziv, dhe até
me 10% mésimdhénie, 70% hulumtim, ndérkag 20% shkon né shérbimet e tjera. Ndérkaq, pér
kategoriné e profesoréve té asocuar, ky raport rekomandohet té jeté me 20% mésimdhénie,
60% hulumtim dhe 20% shérbime té tjera.®* Ndérkaq, profesorét e UP-sé as pér sé aférmi nuk
mund t'i arrijné kéto raporte evropiane midis mésimdhénies dhe hulumtimit. Sipas Hotit,
profesori i ka 6 oré né javé, dhe asistenti 10, qé Ié fare pak mundési pér lehtésimin e
hulumtimit.®> Pér mé tepér, Gusia thekson gé kjo ngarkesé éshté edhe mé e madhe, duke théné
g€ ajo veté éshté e ngarkuar me 17 oré né javé. Céshtja géndron né numrin tejet té madh té
studentéve té ciléve duhet t'u mbahen ligjérata. Sipas saj, nése njé profesor térhiget nga
ligieratat, ekziston rreziku gé té kollapsojé i téré sistemi i mésimdhénies, megé nuk ka mjaft
profesoré pér t'i zévendésuar pér ligjératat e tyre.®® Céshtja e shkarkimit té profesoréve nga
obligimet mésimdhénése ashtu gé ata té€ mund té merren mé tepér me hulumtim, éshté
gjithsesi njé nga problemet mé té véshtira, por edhe mé té domosdoshme me té cilat duhet té

pérballet UP-ja.

Sa i pérket kérkesés pér botime té jashtme té studentéve doktoralé, ashtu si¢c kjo éshté e
parashtruar nga UP-ja, pra, népér revista té jashtme té indeksuara, respondentét kané patur
mendime té ndryshme, dhe nganjéheré edhe té kundérta. Pérndryshe, edhe kétu e kemi
vérejtur njé trend gé éshté paré gjaté pérgatitjes sé Punimit Diskutues té Paré, pér studimet
doktorale né Fakultetin Ekonomik dhe né até Juridik. Aty Programi Doktoral i Fakultetit
Ekonomik ka gené i organizuar sé bashku me TEMPUS-in, ndérkaq, Fakulteti Juridik, nuk ka
patur té tille. Kemi vérejtur gé pérkrahja pér punimet e jashtme ka gené shumé mé e larté né

Fakultetin Ekonomik, pra aty ku kishte bashképunim me TEMPUS-in. Edhe né rastin e tashém,

84 Dokumenti i bardhé: Modeli financiar pér Sistemin e Arsimit té Larté Publik né Kosové (FAITH: Rritja e autonomisé
financiare dhe llogaridhénies sé institucioneve publike té arsimit té larté né Kosové), 544142-TEMPUS-1-2013-1-
AT-TEMPUS-SMGR. Cituar nga, Studimet Doktorale né Fakultetin Ekonomik dhe até Juridik té Universitetit té
Prishtinés, Punim pér diskutim, KIPRED, CPC; Néntor 2017.

8 Intervisté, Demé Hoti, Prishtiné, 4 dhjetor 2017.

8 |ntervisté, Linda Gusia, Prishtiné, 27 dhjetor 2017.

Fakulteti i Edukimit ka program doktoral me TEMPUS-in, ndérkaq Fakulteti Filozofik jo. Pérséri,
pérkrahja e kriterit té publikimeve té jashtme ka gené shumé mé e theksuar te respondentét
nga Fakulteti i Edukimit, gé ka bashképunim me TEMPUS-in, se te ata té Fakultetit Filozofik, gé
nuk e ka njé bashképunim té tillé. Arsyeja duket se géndron né faktin gé bashképunimi me
TEMPUS-in, dhe, rrjedhimisht, edhe mentorimi i profesoréve nga universitetet evropiane (né
kété rast, i profesoréve sllovené), studentéve u ndihmon né rritjen e shkathtésive pér
pérgatitjen e punimeve pér botim té jashtém, késhtu gé kéta studenté nuk e kané ndonjé prirje

té theksuar qé kérkesén pér njé botim té tillé ta shohin si digka tejet problematike.

Rezervat dhe vérejtjet ndaj kriterit té botimeve té jashtme, ashtu si¢c ky éshté pércaktuar né
Rregulloren pér Studime Doktorale té UP-sé, jané shprehur posagérisht nga respondentét nga
Departamenti i Historisé. Gjaté intervistave me ta éshté pérmendur, pér shembull, fakti gé njé
numeér i kandidatéve doktoralé té méparshém kané ngecur né proces, megé Késhilli Qendror i
Doktoratés punimet e botuara nuk ua ka njohur si botime ndérkombétare.?” Po ashtu, éshté
argumentuar qé éshté véshtiré té béhen botime té jashtme né fushat gé kané té béjné me
kulturén shqiptare, si, pér shembull, Gjuha, Historia apo Etnologjia.® Mes tjerash, éshté
theksuar edhe ajo gé revistat pér kéto fusha qé botohen né Prishtiné dhe né Tirané, dhe gé
jané revistat kah té cilat studiuesit e kétyre fushave jané té orientuara mé sé shumti, nuk njihen

si kontribut hulumtues nga UP-ja.%?

Kérkesa pér té paktén njé publikim gjaté studimeve té doktoratés sipas Vulés nuk éshté vetém e
UP-sé, por ekziston né té gjitha universitetet serioze né rajon e mé gjéré.”® Po ashtu, Gjelaj
mendon gé kérkesa pér njé botim né revistat ndérkombétare me impakt-faktor nuk éshté e
réndé. Kjo, nga ana tjetér, e pérgatit studentin pér punim cilésor té tezés sé doktoratés. Qéllimi,
thoté Gjelaj, nuk éshté ta rrisim numrin e personave té doktoruar — sado e miréseardhur dhe e

nevojshme gé té jeté kjo — por gé ata qé i doktorojmé t’i plotésojné disa kritere elementare té

87 Intervisté, Arben Hajdari, Prishting, 26 dhjetor 2017. Po ashtu, Intervisté, Muhamet Mala, 9 janar 2018.

88 Intervisté, Muhamet Mala, Prishting, 9 janar 2018.

8 |ntervisté, Bujar Dugolli, Prishting, 22 janar 2018. Po ashtu, Intervisté, Muhamet Mala, Prishting, 9 janar 2018.
% Intervisté, Eda Vula, Prishting, 29 dhjetor 2017.

domosdoshme pér té gené shkencétaré. Nevojat pér staf né UP jané shumé té médha, por kéto

jané nevoja pér staf cilésor, thoté ajo, dhe jo thjeshté pér staf numér.!

Né thelb té vetin, problemet gé kané té béjné me botimet e jashtme jané probleme té
shkaktuara nga mentorimi joadekuat. Studentét doktoralé qé kané bashkémentoré slloveng,
¢éshtjen e botimit jashté nuk e shohin si aq problematike, megé mentorimi i profesoréve
sllovené, apo, pérgjithésisht, i atyre evropiané, éshté cilésor, dhe pér kété arsye ky atyre u
mundéson qé kété kriter ta plotésojné me lehtési. Kété e véren shumé miré Saqipi, qé thoté gé
kérkesa pér botimet e jashtme duhet té mbetet, por késaj duhet t'i bashkangjitet edhe kérkesa
gé nése profesori mentor nuk ka botuar asgjé jashté, ai duhet té higet nga mentorimi, dhe té
zévendésohet me njé tjetér qé e plotéson kété kérkesé. Profesori gé ka botuar jashté té
ndihmon, thekson Sagqipi, ai qé mé paré e di se té cfaré natyre mund té jené komentet qé
punimi i studentit mund t’i keté né procesin e recensionit ndérkombétar, domethéné né peer-
review ®> Ndérkaq, sa i pérket revistave vendése, kéto, sipas Saqipit do té ishin té
miréseardhura, por éshté véshtiré té krijohen me standarde ndérkombétare. Sipas tij, mé sé
miri éshté té vazhdohet me kriterin e botimit né platformén SCOPUS pér profesorét, dhe, mé
pastaj, me rritjien e numrit té profesoréve qé botojné jashté, krijohen kushte mé té mira pér
fillimin e botimit té revistave tona qé do té jené miréfilli cilésore. Ajo qé UP nuk ka revista té
mira, pérfundon Saqipi, nuk éshté problem shqgetésues, pér aq kohé sa UP-ja punon pér krijimin
e rrethanave ku revistat e mira do té mund té krijoheshin. Nismat pér botimin e revistave
shkencore né Kosové duhet té pérkrahen nga UP-ja, mirépo, duhet ti ikim logjikés, uné ta botoj

njé punim ty, dhe ti ma boton njé mua.®3

Kjo ményré arsyetimi me mjaft besueshméri do té mund té zbatohej edhe pér njé problem
tjetér té ndérlidhur me hulumtimin shkencor né UP, até té instituteve jofunksionale shkencore
té fakulteteve té UP-sé dhe té departamenteve té tyre. Mungesa e punés sé kétyre instituteve

éshté vérejtur dhe theksuar nga pjesa mé e madhe e respondentéve né intervistat e zhvilluara,

1 Intervisté, Majlinda Gjelaj, Prishting, 19 janar 2018.
92 Intervisté, Blerim Saqipi, Prishtiné, 9 janar 2018.
% |bid.

si njéri ndér problemet e médha té ndérlidhura me hulumtimin né UP.%* Mirépo, né kohén kur
UP-ja éshté duke i béré hapat e paré né themelimin e njé hulumtimi mé serioz gé do t'i
plotésonte kriteret elementare shkencore peréndimore, prioritet duhet té jeté krijimi i njé
kategorie hulumtuesisht kosovaré qgé i plotésojné kéto kritere, ndérkaq, funksionalizimi i
instituteve mund, dhe do té duhej, té béhet pas krijimit dhe forcimit fillestar té késaj kategorie

hulumtuesish.

Mirépo, kjo kursesi nuk i arsyeton disa probleme té tjera té€ ndérlidhura me hulumtimin, si até
té qasjes inekzistente apo tejet té kufizuar né bibliotekat elektronike, até té gjendjes mjaft té
varfér té bibliotekave fizike, si dhe literaturén mjaft té pakét qé shfrytézohet né studimet
doktorale, dhe ményrén mjaft problematike té shfrytézimit té saj. Sipas respondentéve, mjetet
gé UP-ja i ndan pér bibliotekat fizike jané fare té pakta, késhtu gé furnizimi me libra dhe me
literaturé né masé té madhe varet nga donacionet.’® Pér mé tepér, mésimdhénésit e UP-sé
pothuaj qé nuk béjné fare mbikéqyrje né baza javore té pércjelljes sé literaturés nga ana e
studentéve té tyre, edhe pse kjo éshté njé praktiké e rregullt e profesoréve sllovené né
ligjeratat e tyre né Fakultetin e Edukimit.’® Ndérkaq, gjendja tejet e réndé sa i pérket qasjes sé
studentéve doktoralé né bibliotekat elektronike, dhe problemet me té cilat kéta studenté
pérballen pér shkak té késaj, jané theksuar nga pothuaj té gjithé respondentét.’” Kétu mund
vetém té konkludojme gé déshtimi i UP-sé qé studentéve doktoralé t'u ofrojé qgasje né revistat
ku UP-ja kérkon qé ata studenté té botojné, kéta studenté i vé né njé situaté paradoksale ku
nga ata kérkohet té marrin pjesé né proceset shkencore té cilat ata nuk kané mundési t'i

pércjellin.

% Intervistat: Agim Hyseni, Prishting, 25 dhjetor 2017; Arben Hajdari, Prishting, 26 dhjetor 2017; Eda Vula,
Prishting, 29 dhjetor 2017; Blerim Saqipi, Prishting, 9 janar 2018; Muhamet Mala, Prishting, 9 janar 2018; Majlinda
Gjelaj, Prishtiné, 19 janar 2018; Bujar Dugolli, Prishting, 22 janar 2018.

% Intervisté, Demé Hoti, Prishtiné, 4 dhjetor 2017.

% |ntervisté, Majlinda Gjelaj, Prishting, 19 janar 2018.

97 Intervistat me profesorét: Demé Hoti, Prishtiné, 4 dhjetor 2017; Albert Mecini, Prishting, 18 dhjetor 2017; Agim
Hyseni, Prishtiné, 25 dhjetor 2017; Arben Hajdari, Prishting€, 26 dhjetor 2017; Linda Gusia, Prishting€, 27 dhjetor
2017; Eda Vula, Prishting, 29 dhjetor 2017; Blerim Sagqipi, Prishtingé, 9 janar 2018; Majlinda Gjelaj, Prishting, 19
janar 2018; Bujar Dugolli, Prishting, 22 janar 2018. Po ashtu, intervistat me studentét doktoralé: Shqipe Gashi,
Prishting, 24 néntor 2017; Ismet Potera, Prishtiné, 27 néntor 2017; Albert Mecini, Prishtiné, 18 dhjetor 2017;
Doktoranti/ja 1, Prishtiné, 27 dhjetor 2017.

5. KONKLUZIONE PER DISKUTIM

A) Agjencioni i Kosovés pér Akreditim deri mé tash ka shérbyer mé tepér si njé mekanizém

B)

pér verifikim formal té plotésimit té kushteve pér studimet doktorale, pa u pérgendruar

né dimensionet pérmbajtésore:

Céshtjet pér diskutim:

Né procesin e ri-akreditimit té studimeve doktorale té inkorporohet edhe vlerésimi i
cilésisé sé punimeve dhe hulumtimeve té€ méparshme doktorale;

Me qéllim té luftimit té plagjiaturés procesi i akreditimit duhet ta pérfshijé edhe
kérkesén obligative pér Fakultetin dhe Universitetin, pér ruajtjen afatgjaté té té
gjitha materialeve gé kandidatét i shfrytézojné gjaté punimit té doktoratés, si dhe té
punimeve gé ata i béjné gjaté kétyre studimeve, pérfshiré kétu posacgérisht tezén e
doktoratés;

Futja né programet studimore doktorale t& modulit pér pérgatitien e shkrimit té
doktoratés, meqé ky do té ndikojé né njé ményré pérmbajtésore né pérmirésimin e
cilésisé sé punimeve doktorale;

Akreditimi i profesoréve pér mentorim né studimet e doktoratés - thirrja formale
universitare rezulton té jeté kriter i domosdoshém, por jo edhe i mjaftueshém.
Pérvoja né hulumtim dhe numri i hulumtimeve té botuara né revista kredibile
shkencore gjaté pesé viteve té fundit duhet té jené pércaktuesit kryesoré pér

akreditimin e profesoréve pér mentorimin e temave té doktoratés.

Resurset fare té pakta gé ndahen pér studimet doktorale, si dhe pengesat e ndérlidhura

burokratike gjaté shfrytézimit té tyre e ulin cilésiné dhe e pengojné progresin e kétyre

studimeve. Studentéve doktoral u ofrohet vetém mbarévajtja e ligjératave, ndérkaq

mundésité e tjera jané fare té kufizuara. Pér kété arsye, Universiteti duhet té fillojé qé

studimet e doktoratés t'i shikojé, jo si dicka shtesg, por si pjesé integrale té misionit dhe

té studimeve té veta.

Céshtjet pér diskutim:

Pagesat pér gasje né biblioteka elektronike nga UP-ja duhet té béhen pa vonesa né
ményré gé profesorét dhe studentét ato t’i kené né dispozicion pa ndérprerje;

Duhet té béhet decentralizimi i vendimmarrjes, nga Rektorati né fakultete, dhe nga
fakultetet né departamente;

Rritja e buxhetit dhe decentralizimi né fakultete i vendim-marrjes pér pjesémarrje né
konferenca shkencore dhe pér profesorét vizitoré, duke patur parasysh edhe faktin
gé grantet p.sh. ERASMUS, Transformational Leadership, etj. edhe pérkundrejt

kontributit té tyre té madh, nuk janég, as té mjaftueshme, dhe as té sigurta.

C) Kriteret e tashme pér pranim né studimet e doktorale jané joadekuate dhe japin

hapésiré pér vlerésim jo-objektiv té aplikuesve, gjé qé e ul cilésiné e kétyre studimeve.

Céshtjet pér diskutim:

Njohja e gjuhés angleze duhet té jeté kriter eliminues dhe jo vlerésues pér pranim né
studimet doktorale. Njohja e gjuhés angleze duhet té dokumentohet me rezultatet e
testit té TOEFL-it, ndérkaq pér organizimin e tij mund té gjendet pérkrahje edhe nga
prezenca ndérkombétare né Kosové;

Nota mesatare mbi teté né studimet bacelor dhe master duhet té jeté kriter
eliminues pér pranim né studimet doktorale;

Vlerésimi i diturisé paraprake dhe i aftésive hulumtuese, pérfshiré kétu edhe
projektin hulumtues, duhet té béhen né ményré té barabarté, pér té pasur njé kriter
té besueshém gé mundéson cilési né studimet dhe né pérgatitjen e hulumtimit

doktoral.

D) Sfida kryesore e UP-sé sa i pérket cilésisé sé studimeve doktorale éshté né pércaktimin e

standardeve adekuate, ashtu gé studentét té jené né gjendje té realizojné hulumtime té

miréfillta shkencore. Kjo né njé masé té madhe do ta ndérprente trendin e hulumtimeve

sipérfagésore pa ndonjé rezultat té miréfillté shkencor, apo edhe né nivelin praktik té

profesionit pér té cilin studentét doktoralé pérgatiten.

Céshtjet pér diskutim:

UP-ja duhet té ndértojé mekanizma té brendshém té kontrollit té cilésisé gé do té
bénin vlerésim vjetor té kualitetit té hulumtimeve né nivel té disertacioneve, pér té
nxjerré vlerésime se a éshté puné e miréfillté shkencore ajo qé béhet né nivel té
disertacioneve té doktoratés;

Aplikimi obligativ dhe financimi i bashké-mentorimit me profesoré nga universitetet
e jashtme;

Futja e gjuhés angleze né programet e studimeve bacelor dhe master té

Departamentit té Historisé.

E) Hulumtimi éshté pika mé e dobét dhe mé kritike e arsimit té larté. Shteti nuk e sheh

shkencén si dicka té réndésishme, pér veté faktin qé nuk e financon. Puna shkencore e

hulumtuese éshté pjesa mé e pazhvilluar e punés sé UP-sé.

Céshtjet pér diskutim:

Si UP-ja, ashtu edhe fakultetet dhe departamentet e tij duhet t'i formulojné dhe
zbatojné strategjité dhe axhendat pérkatése té hulumtimit, dhe pér kété UP-ja,
pérkatésisht MASHT-i, duhet té sigurojé financimin e duhur. Kjo duhet té shogérohet
edhe me funksionalizimin e instituteve ekzistuese dhe themelimin e té rejave;
Pércaktimi i strategjive dhe fushave té hulumtimit nga fakultetet, pérkatésisht
departamentet, do ta mundésonte vlerésimin e duhur té projekteve doktorale gé
vijné prej studentéve, dhe me kété do té shmangeshin, si vlerésimi formal i
projekteve té tyre doktorale, ashtu edhe problemet e deritashme lidhur me
mungesén e mentoréve;

Profesorét dhe mentorét e studimeve doktorale duhet té shkarkohen gradualisht
nga obligimet mésimdhénése, me géllim gé té mund té merren mé tepér me
hulumtim, ashtu sic edhe rekomandohet né Dokumentin e bardhé: Modeli financiar

pér Sistemin e Arsimit té Larté Publik né Kosové;

Kriteri pér botimet e jashtme pér studentét doktoral éshté i domosdoshém, por kétij
kriteri duhet t'i bashkangjitet edhe kérkesa gé nése profesori mentor nuk ka botuar
té paktén tre punime né pesé vitet té fundit, ai duhet té higet nga mentorimi, dhe té
zévendésohet me njé tjetér gé e plotéson kété kérkesé;

Botimi i revistave shkencore duhet té pérkrahet nga UP-ja, mirépo ky duhet té jeté
proces gradual gé do té siguronte cilésiné e tyre, fillimisht duke e ngritur
substancialisht numrin e publikimeve té profesoréve né revista kredibile, dhe mé pas
me sigurimin e bordeve editoriale ndérkombétare dhe shqyrtimet profesionale
anonime. Né kété ményré, né njé kornizé kohore afatmesme do té mund té

sigurohej edhe listimi i revistave té UP-sé né platforma kredibile dhe cilésore.

